
● ОБЛЫС ӘКІМІНІҢ ЖҰМЫС САПАРЫ 

Зауыт бұрынғы резина-техникалық бұй-
ымдар зауыты аумағында тұрғызылады. Ай-
мақ басшысына жобаның аяқ алысы туралы 
баяндаған «Silk Road Electronics» ЖШС-нің 
директоры Талғат Әбдірахмановтың ай-
туынша, жұмыс кестеге сай жүріп жатыр. 

– Қазіргі уақытта бұрынғы резина-тех-
никалық бұйымдар зауытының аумағынан 
өндіріс алаңын дайындап жатырмыз. 
Құрылыс-монтаждау жұмыстарын жүр-
гіземіз. Жабдықтарды жеткізу шаруасы 
шешілуде. Маман мәселесіне айрықша мән 
беріп отырмыз. Сәйкесінше, Шахтинск кол-
леджінің базасында кадр даярлау басталды. 
Біздің серіктесіміз – өзбекстандық «Аrtel» 
компаниясы. Сол жақта зауыт бар. Бүгінде 
Ташкентте тағылымдамадан өтетін канди-

Зауытқа білікті кадр қажет
Биыл Қарағанды облысында 11 инвестициялық жоба іске қосылуы тиіс. 

Бұлардың қатарында Saran индустриялық аймағында орналасқан кәсіпо-
рындар да бар. Мәселен, аймақта тұрмыстық техника зауытының құрылысы 
қарқынды жүріп жатыр. Өзбекстандық «Аrtel» компаниясының қатысуымен 
салынып жатқан зауытта келешекте мыңнан аса адам еңбек етпек. Қазір қа-
жет кадрды оқыту жұмыстары басталып кетті. 

Сейсенбі күні облыс әкімі Ермағанбет Бөлекпаев құрылыс барысымен та-
нысып, басқа да кәсіпорындарға арнайы барды.

Нұрқанат ҚАНАПИЯ,
«Ortalyq Qazaqstan»

экспортқа да жұмыс істейді.
Ермағанбет Қабдулаұлы келесі барған 

«Sunpaper» ЖШС қағаз өнімдерімен аты 
мәлім. Компания бірнеше жыл бұрын Алма-
тыдағы өндірістік алаңын Саранға көшірді. 
Бұрынғы автобаза аумағында цехтар салын-
ды. Қазір облыстан тыс өңірлерді де май-
лық, дәретхана қағазы, қағаз сүлгі сынды 
тауармен қамтамасыз етіп отыр. 

Индустриялық аймақ Саран қаласының 
әлеуметтік-экономикалық дамуына елеулі 
серпін берді. Бұл жайлы аймақ басшысы да 
тұрғындармен кездескенде айтып өтті.

– Индустриалды аймақтың пайда болуы 
резина-техникалық бұйымдар шағын ауда-
нының әлеуетін көтерді. Бірте-бірте өндіріс 
қуаты артып, қаламыз дами түсетіні сөзсіз. 
Біз өз тарапымыздан жайлы өмір сүру та-
лаптарын қамтамасыз етуге тырысамыз, – 
деді облыс әкімі.

Моноқалада төрт көпқабатты үй қалпы-
на келтірілді. Тағы 14 үй кезең-кезеңімен 
қайта жөнделеді. Инфрақұрылымға да назар 
аударылуда. Қалпына келтірілетін үйлерге 
инженерлік коммуникациялардың құрылы-
сы жүргізілуде. 

Сондай-ақ, №7 мектеп-интернатты күр-
делі жөндеуден өткізу жоспары бар. Шағын 
ауданды аралап көрген аймақ басшысы білім 
ордасына кіреберіс жолдарды асфальттауды 
тапсырды.

Суретті түсірген 
Жангелді ӘБДІҒАЛЫМ

даттар тобын құрдық, – дейді директор.
Кәсіпорынның жылына миллион данаға 

дейін тұрмыстық техника құрастыруға мүм-
кіндігі бар. Және толық қуатына шыққанда 
1200 адамды жұмыспен қамтамасыз етеді 
деп күтілуде. Ал, оған дейін 300-400 жұмыс 
орны құрылады. 

Зауыт өнімі импорттық тауарды алма-
стыруға қауқарлы. Күнделікті қолданыстағы 
кіржуғыш машина, теледидар, шаңсорғыш, 
газ пеші мен өзге де техника құралдарына 
сұраныс зор болатыны анық. Тек, бәсекеге 
төтеп беруі үшін сапасына баса мән берілуі 
керек. 

Сарандағы орталықтандырылған жылу 
жүйесінің жай-күйі көпшілікті көптен бері 
мазалап жүрген мәселенің бірі еді. Жылдар 
бойы түрлі себептермен орталық қазан-
дықтың құрылысы кібіртіктеп келді. Енді 
қазандықтағы құрылыс қайта жанданды. 

Облыс әкімі бұл нысанға да арнайы ат ба-
сын бұрды. 

Қазір мұнда жабдықтау жұмыстары 
жүріп жатыр. Энергия үнемдейтін төрт қа-
зандық орнатылды. Жауапты тұлғалардың 
мәлімдеуінше, кестеден кешігу жоқ. 

Жұмыс сапары барысында Ермағанбет 

Бөлекпаев қаладағы тағы бірнеше кәсіпо-
рынға барды. «Kazcentrelectroprovod» ЖШС 
қызметімен танысты.

Компания мыңнан астам өнім түрін 
шығарады. Кәсіпорын өнімдері өнеркәсіпте 
және азаматтық құрылыста, машина жасау-
да, телекоммуникация және байланыс сала-
сында, тау-кен және мұнай өңдеуде, метал-
лургияда кеңінен қолданылады. Ішкі нарық 
қажеттіліктерін қамтамасыз етумен қатар, 

Құрметті жиынға қатысушылар!

Қазақстан Республикасы Конститу-
циясының 59-бабына сәйкес  VIII шақы-
рылымдағы Парламенттің бірінші сессия-
сын ашық деп жариялаймын.

Құрметті Парламент депутаттары!
Қадірлі қауым!
Баршаңызды жаңадан сайланған Парла-

менттің алғашқы сессиясының ашылуымен 
құттықтаймын! Сайлауда жеңіске жетіп, 
депутат атанған азаматтардың қызметіне та-
быс тілеймін! Сіздер мемлекетімізді дамыту 
және ел мүддесін қорғау ісіне үлес қосасыз
дар деп сенемін.

Мен бір жыл бұрын, осы ғимаратта ха-
лыққа жолдауымды жарияладым. Еліміз 
үшін аса маңызды сәтте саяси жаңғыру 
бағдарламасын ұсындым. Бастамаларымыз 
жұрттың шынайы қолдауына ие болды. 
Оған былтырғы референдумда айқын көз 
жеткіздік. Біз тәуекелге бел буып, бірден 
іске кірістік. Бір жылдың ішінде ауқымды 
жұмыс атқарылды.

Конституциялық реформа арқылы бүкіл 
жүйені өзгертетін қадамдар жасалды. Пре-
зидент жеті жылға бір рет қана сайланатын 
болды. Сондай-ақ Парламенттің құзыреті 
мен қызметі қайта қаралды. Депутаттардың 
рөлі едәуір күшейді. Конституциялық Сот 
құрылды. Бүкіл сот жүйесіне түбегейлі ре-
форма жасау басталды. Адамның құқықта-
ры мен бостандықтарын қорғауға қатысты 
жұмыс жаңаша сипат алды. Азаматтардың 
саяси өмірге емін-еркін араласуына жол 
ашылды.

Реформаларымыз «Күшті Президент – 
ықпалды Парламент – есеп беретін Үкімет» 
қағидасына негізделді. Бұл қағида – мемле-
кетіміздің басты тірегі.

Референдумнан кейін Конституцияның 
жаңа талаптарына сай билік тармақтарын 
түгел жаңғыртуға кірістік. Халықтың да 
көптен күткені осы еді. Конституциялық өз-
герістерге сәйкес Президент сайлауы, Сенат, 
Мәжіліс және мәслихаттар сайлауы өтті.

Референдумды қосқанда бір жылға 
жуық уақыттың ішінде өте маңызды 5 саяси 
науқан өткізілді. Оның бәрі аса күрделі ке-
зеңге тұспа-тұс келді. Қаншалықты күрделі 
болса да, біз еліміз үшін өте қажет жолды 

Мемлекет басшысы Қасым-Жомарт Тоқаевтың 
VIII сайланған Парламенттің бірінші 
сессиясының ашылуында сөйлеген сөзі

қысқа мерзім ішінде жүріп өттік. Қазақстан-
ның жаңарып, жаңғыра бастағанына жұрт-
тың көзі жетті.

Кешегі сайлауда партиялармен қатар 
көптеген азаматымыз бір мандатты округ-
тен өзін-өзі ұсынды. Осылайша, халқымыз 
маңызды өзгеріске өз үлесін қосуға дайын 
екенін дәлелдеді. Елімізде жаңа азаматтық, 
саяси мәдениет қалыптасып жатыр. Мен 
сайлауға белсене қатысқан барша азаматқа 
алғыс айтамын.

Үгіт-насихат кезеңін және дауыс беру 
барысын ақпарат құралдары жан-жақты 
көрсетті. Партияларға, үміткерлерге бірдей 
мүмкіндік берілді. Мұны отандық және ше-
телдік байқаушылар да айтып отыр. Қандай 
да бір саяси ұйымға артықшылық берілген 
жоқ.

Президент ешбір партияның мүшесі 
емес. Облыс әкімдері партия бөлімшелері-
не жетекшілік етпейді. Жоғары лауазымды 

қызметкерлер партия тізімінде болған жоқ. 
Яғни, барлық партиялар сайлауға бірдей 
жағдайда қатысты. Сайлаушылар да, үміт-
керлер де айрықша белсенді болды.

Саяси партиялар әр аймақта ел назарын 
өзіне аудару үшін тартысқа түсті. Бірне-
ше рет тікелей эфирде партиялар арасында 
қызу және тиімді пікірталас болды. Бұл – 
демократиялық қоғам үшін қалыпты үрдіс. 
Мұның бәрі Қазақстанда ашық азаматтық 
қоғамның нығайып келе жатқанын көрсетті.

Сайлау науқаны кезінде көптеген орын-
ды сын, байыпты ұсыныс айтылды. Біз ай-
тылған салмақты ұсыныстарды міндетті 
түрде зерделейміз. Бәсеке жоғары болған-
дықтан, сайлау нәтижесін алдын ала болжау 
мүмкін емес болды.

Оның қорытындысы еліміздің нағыз 
көппартиялы мемлекетке айналу жолында 
маңызды қадам жасағанын көрсетті. Мем-
лекет басшысы ретінде айтарым, Мәжіліске 

көзқарасы әртүрлі саяси ұстанымдағы 
күштер келді деп есептеймін.

Алғаш рет ұзақ жыл бойы оппозицияда 
болған партия Парламентке өтті. Біз осы-
ның бәріне ауқымды саяси реформаның 
арқасында қол жеткіздік. Партияларды тір-
кеу мәселесін реттейтін заңнаманың өзгеруі 
де бұған септігін тигізді.

Енді партиялар еліміздің болашағына 
зор ықпал ететін саяси үдерістің басы-қа-
сында жүретін болады. Мәжіліске бір ман-
датты округтен де депутаттар сайланды. 
Яғни, Парламентке түрлі әлеуметтік топтан 
шыққан өкілдердің келуіне жол ашылды.

Сондай-ақ, ұзақ жылдан бері алғаш рет 
өзін-өзі ұсынған үміткерлер депутат атанды. 
Бірқатар азамат партия атынан шыққан үміт-
керлерді тартысты бәсекеде жеңіп шықты.

Осылайша, елімізде демократия дәстүрі 
жаңа деңгейге көтеріліп, нығая түсті. Са-
яси күштердің бәріне бірдей мүмкіндік 
берілетініне азаматтардың сенімі артты.

Еліміздің жастары әрдайым менің ай-
рықша назарымда екені баршаға мәлім.

Мен билікке ойы озық, білімді жастар 
келуі керек деп үнемі айтамын. Өскелең ұр-
пақты ел ісіне баулу – өте маңызды мәселе. 
Олар қоғамға жаңа құндылықтар әкелуге 
тиіс. Сайлау кезінде жас кандидаттар бірі-
гіп, өз тобын құрғаны белгілі.

Осы одақтың белсенді мүшелері Парла-
ментке және мәслихаттарға өтті. Осылай-
ша, өкілді билік тармағына саясаткерлердің 
жаңа буыны келіп жатыр. Жастар мұны 
елімізді дамытуға берілген бірегей мүмкін-
дік деп бағалауы қажет.

Сондай-ақ, әйелдердің және ерекше қа-
жеттілігі бар жандардың Мәжіліске өтуіне 
жағдай жасалды. Саяси науқан қоғамдағы 
әрбір азамат Парламентке мүше бола алаты-
нын және «әлеуметтік лифт» жұмыс істей-
тінін айқын аңғартты. Әділетті қоғамның 
қалыптасуы дегеніміз – осы!

Бұл сайлау үміткерлерге қойылатын та-
лап өзгергенін көрсетті. Қазір тұрғындармен 
тығыз қарым-қатынас орнату өте маңызды. 
Мұны дұрыс түсініп, елмен етене арала-
са білген үміткерлер халық сайлаған өкіл 
атанды. Сайлаушылар өзінің мұң-мұқтажын 
білетін және мүддесін қорғай алатын аза-
маттарға дауыс берді.

←2-3-беттерде

Қазақстан Республикасы Конститу-
циясының 70-бабының 1-тармағына, 
«Қазақстан Республикасының Үкіметі 
туралы» Қазақстан Республикасы Кон-
ституциялық заңының 4-бабына сәйкес 
жаңадан сайланған Қазақстан Республи-
касы Парламенті Мәжілісінің алдын-
да Қазақстан Республикасы Үкіметінің 
өкілеттігін доғаруына байланысты ҚАУ-
ЛЫ ЕТЕМІН:

1. Қазақстан Республикасы Үкіметінің 
жаңа құрамы бекітілгенге дейін Қазақстан 
Республикасының Үкіметі өз міндеттерін 
атқаратын болсын.

2. Осы Жарлық қол қойылған күнінен 
бастап қолданысқа енгізіледі.

Қазақстан Республикасының
Президенті                                  Қ.ТОҚАЕВ 

Астана, Ақорда, 2023 жылғы 29 наурыз
№158

Қазақстан 
Республикасының 

Үкіметі туралы
2023 жылғы 29 наурыз

Қараша үйдің киесі
Ғасыр адамы 
Темірғали Көкетай туралы

● ҚҰҚЫҚ

8 сәуірден бастап көктемгі аң
шылыққа рұқсат беріледі. Ол үшін 
аңшыларда жануарлар дүниесін 
пайдалануға рұқсат, аңшы куәлігі, 
аңшылық шаруашылығы субъек-
тісінің жолдамасы болуы қажет. 

8-22 сәуір аралығында аң аулау маусы-
мы Шет және Ақтоғай аудандарымен қатар, 
«Айнабұлақ», «Құланөтпес», «Самарское», 
«Есен», «Киевское», «Пржевальское», «Чер-
ниговское», «Құмкөл», «Байсал» аңшылық 
шаруашылықтарында басталады.

15-29 сәуір аралығында Осакаров, Бұқар 
жырау, Нұра, Қарқаралы және Абай аудан-
дары аумағында рұқсат беріледі.

Аулайтын аң түрлері мен аулау мерзімі 
жіті назарда болған жөн. Бұл сирек кезде-
сетін және құрып кету қауіпі төніп тұрған 
жануарларды сақтау мақсатында жүзеге 
асырылады. Және де аң аулау кезінде қа-
уіпсіздік шараларын ескере отырып, қару 
мен оның патрондарын сақтауға және алып 
жүруге рұқсаттама болуы шарт. 

Өз тілшімізден

Аңшылық 
маусым ашылады

Мемлекет басшысы Қасым-Жомарт Тоқаевтың 
VIII сайланған Парламенттің бірінші 
сессиясының ашылуында сөйлеген сөзі

(Жалғасы. Басы 1-бетте)

Ақпараттық технология дамыған 
қазіргі заманда халық бәрін жіті 
бақылап отыр. Осы ретте депутат-
тардың ел алдындағы жауапкершілігі 
артқанын атап өткен жөн. Сондықтан 
осы ғимаратта отырған депутаттар 5 
жыл бойы саналы, парасатты түрде 
белсенді жұмыс істейді деп сенемін. 
Себебі ел мүддесі үшін қызмет ету 
қажет.

Бұл – «Мемлекеттік биліктің бір-
ден-бір бастауы – халық» деген қағи-
даның тағы бір көрінісі.

Осы науқанға өте көп адам қаты-
сты. Бұл – қалыпты үрдіс. Олардың 
арасында мақсаты, ұстанымы әртүр-
лі жандар бар.

Қазір елдің көзі ашық, көкірегі 
ояу, саяси сауаты жоғары. Кез келген 
сайлауда жеңіске жету үшін жылдар 
бойы қажырлы еңбек ету қажет. Ха-
лықтың және тарихтың алдындағы 
жауапкершілікті сезіну керек. Бір 
сөзбен айтсақ, ұзақ мерзімді, жүй-
елі стратегияның арқасында ғана 
жеңіске жетуге болады.

Қажетті дауыс жинай алмаған 
үміткерлер үшін де бұл – үлкен 
тәжірибе және жаңа мүмкіндік. Бар-
шаңызды Қазақстан мүддесі үшін 
жұмылып жұмыс істеуге шақыра-
мын.

Небәрі бір жылда мұндай ауқым-
ды жұмысты іске асыру – нағыз 
жасампаз жұрттың ғана қолынан 
келетін шаруа. Біз Отанымызды 
өркендету жолында зор бетбұрыс 
жасап, жаңа дәуірге қадам бастық. 
Бірақ өзгерістер мұнымен бітпей-
ді. Бұл – ұзақ жолдың басы ғана. 
Реформалар жалғаса береді, саяси 
құрылымды жетілдіру қажет. Бұл – 
аса маңызды жұмыс.

Биыл алғаш рет 45 аудан және 
облыстық маңызы бар қала әкім-
дерін тікелей сайлау өтеді. Содан 
кейін еліміздегі барлық аудан әкім-
дерін сайлайтын боламыз. Осылай-
ша, биліктің барлық институттары 
жаңарып, тың қарқынмен жұмыс 
істей бастайды. Біз саяси үдерісті 
демократияландырып, азаматтар-
дың мемлекетті басқару ісіне қатысу 
мүмкіндігін кеңейте береміз.

Бәріміз мына бір өте маңызды 
нәрсені түсінуіміз керек. Қазақстан 
– осы геосаяси аймақта түбегейлі 
реформа жүргізіп жатқан бірден-бір 
ел. Кейбір адамдар, солардың ішін-
де саясаткерлер де бар, осындай ре-
формалар Қазақстанға қауіп төндіруі 
мүмкін деп айтады. Бірақ мен осы 
өзгерістердің барлығы, ең алдымен, 
ел болашағы үшін ауадай қажет деп 
ойлаймын.

Алған бетімізден қайтуға бол-
майды. Керісінше, заң үстемдігі, ха-
лық бірлігі, әлеуметтік әділдік және 
ішкі саяси тұрақтылық секілді іргелі 
құндылықтарға баса мән бере оты-
рып, реформалар жолымен алға қа-
рай нық қадам басуымыз керек.

Құрметті депутаттар!
Алдымызда айрықша маңызды 

міндеттер тұр. Біз жан-жақты жаңғы-
рту жұмысын күшейтуіміз қажет. 
Сондай-ақ әлеуметтік-экономикалық 
даму барысына тың серпін беруіміз 
керек. Еліміз ұзақ уақыт бойы қолай-
лы сыртқы ахуалға арқа сүйеп кел-
ді. Неше түрлі тұжырымдамаларға, 
бағдарламаларға сенді.

Атқарылған жұмыс туралы 
жалған есепке сенуге мәжбүр болды. 
Алайда аса маңызды, өзекті мәселе-
лер назардан тыс қалды. Халықтың 
тұрмыс сапасы әлі күнге дейін жақ-
сы емес. Құқықтық әділетсіздік бе-
лең алды. Бай мен кедейдің арасы 
алшақтай түсті.

Алдағы бес жылда Үкімет және 

Парламент осы негізгі мәселелердің 
шешімін табуы қажет. Біз еліміздің 
белдеуін бекемдеп тартуымыз керек. 
Экономикада және әлеуметтік салада 
жылдар бойы жиналып қалған түй-
ткілдер бар. Оның барлығын ретке 
келтіруіміз қажет. Сол үшін жұрттың 
бәріне бірдей жаға бермейтін, бірақ 
тиімді әрі қажетті шешімдер қабыл-
дау керек болады.

Нақты басымдықтар форматын-
да жұмыс істеу керек. Аса маңыз-
ды мәселелерді дереу шешу қажет. 
Бірақ кейбір мәселені кейінге қалды-
руға, ал бірқатары бойынша алдағы 
шешімдердің тек жобасын белгілеу-
ге тура келеді. Әйтпесе, еңбегіміз зая 
кетеді және қолда бар ресурстары-
мызды сарқып аламыз.

Алдағы бес жыл ел тағдыры 
шешілетін маңызды кезең болмақ. 
Елімізді қарқынды дамыту үшін 
сапалы заңнамалық база қалыпта-
стыру керек. Ол үшін экономикаға 
қажетті ережелер мен қағидаларды 
өзгерту қажет. Бұл бағытта алғашқы 
қадамдар жасалды. Монополиядан 
арылту және елімізден заңсыз шыға-
рылған капиталды қайтару жұмыста-
ры жүргізіліп жатыр.

Бұл елімізге орнықты, бәсекеге 
қабілетті ірі бизнес керек емес де-
генді білдірмейді. Керісінше, қажет 
екені сөзсіз және біз оны қолдаймыз. 
Ірі бизнес біздің жаңа экономикалық 
парадигмада жаңаша жұмыс істей 
бастайды әрі міндетті түрде дамиды. 
Жалпы, ашық әрі өзін-өзі қамтама-
сыз ететін нарықтық экономика қа-
лыптастыру басты басымдық болып 
қала береді.

Осы ретте шағын және орта 
кәсіпкерлік экономика мен еңбек 
нарығының қозғаушы күшіне айна-
луға тиіс. Бұл жөнінде көп айтылды. 
Бірақ аталған бағытта айтарлықтай 
ілгерілеу болған жоқ. Демек, эконо-
микалық саясатқа өзгеріс енгізу қа-
жет.

Шағын және орта бизнесті то-
лыққанды қолдау үшін кешенді ша-
ралар қабылдау керек. Олар елімізді 
дамытуда маңызды рөл атқаратынын 
толық сезінуге тиіс. Бізге Қазақстан 
экономикасын дамыту жолында өзіне 
жауапкершілік ала алатын кәсіпкер-
лердің «жаңа толқыны» қажет. Оның 
бел ортасында әкімшілік ресурстарға 
иек артпай, кәсіпкерлік таланты мен 
еңбекқорлығының арқасында кәсібін 
табысты жүргізе алған бизнесмендер 
болуға тиіс.

Ондай адамдар әр аймақта бар. 
Оларға елімізде өз бизнесін дамы-
туға мүмкіндік беру және нақты 
көмек көрсету маңызды. Қазақстан-
ның қазіргі экономикалық моделі, 
ең алдымен, шикізат секторына ин
вестиция тартуға негізделеді. Сон
дықтан ұлттық буржуазияның негізін 
құрайтын орта бизнес жүйесіз дамып 
жатыр. Тек жекелеген аймақтарда 
ғана оң қарқын байқалады.

Жалпы Үкіметке экономиканың 
негізгі салаларына қомақты инве-
стиция, соның ішінде шетелдік инве-
сторларды тарту міндеті жүктеледі. 
Олар орта бизнестің дамуына тың 
серпін беруге тиіс. Бұл мәселені соз-
балаңға салуға болмайды.

Елді жайлаған індет және оның 
салдары кәсіпкерлерге оңай тимегені 
анық. Былтырдан бері саяси жүйені 
жаңғыртуға баса мән бердік. Енді 
экономикадағы нақты мәселелермен 
айналысатын кез келді. Бұл жұмы-
сты мықтап қолға алу керек.

Біздің басты міндетіміздің бірі 
– жеке меншікті қорғау және на-
рықтың бәсекелі болуын қамтамасыз 
ету. Сол үшін сот және құқық қорғау 
жүйесіндегі реформаларды жалға-
стыру қажет.

Мен еліміздің кәсіпкерлеріне 
үндеу жасағым келеді. Қазақстан – 
бәріміздің ортақ мекеніміз. Ендеше, 
қастерлі Отанымызды бірге өркенде-
тейік, болашағымызды бірге құрай-
ық.

Мен Президент ретінде Сіздер-
ге мемлекет тарапынан қолдау көр-
сетілетініне кепілдік беремін. Біз 
шағын және орта бизнестің бәсекеге 
қабілетін арттыру мәселесіне баса 
мән береміз. Осы орайда шағын 
және орта бизнеске қолдау көрсету-
дің бірыңғай кешенді бағдарламасын 
әзірлеу қажет.

Ең бастысы, мемлекеттік қолда-
уға ие болатын жобаларды іріктеу 
ашық өтуге тиіс. Жобаның нақты 
әлеуметтік-экономикалық тиімділі-
гін ескеру қажет.

Осы орайда Үкіметке депутат-
тармен бірлесіп, орта бизнесті да-
мытудың тың тәсілдерін әзірлеуді 
тапсырамын. Өйткені, орта бизнес ел 
экономикасын дамыту ісінде басты 
рөл атқарады. Бұл мәселе менің жеке 
бақылауымда болады.

Біз нақты индустрияландыруға, 
жергілікті өндірісті дамытуға, ин-
фрақұрылымды жаңғыртуға баса 
назар аударуымыз қажет. Бюджеттен 
қаржыландырылатын ауқымды жо-
баларды, ең алдымен отандық кәсіп-
керлер жүзеге асыруға тиіс.

Жалпы, алдағы бесжылдық 
шағын және орта бизнесті қолда-
уға арналуы керек. Ұлттық жобалар 
уақтылы және сапалы жүзеге асы-
рылуға тиіс. Бюджеттің әрбір тиы-
ны тиімді жұмсалуы керек. Осының 
бәріне парламенттік бақылау жасау 
айрықша маңызды.

Өздеріңізге дауыс берген азамат-
тар үлкен үміт күтіп, сенім артып 
отыр. Депутаттар билік пен қоғам-
ның әріптестігін нығайтуға үлес 
қосуы қажет. Бұл жұмыс «Халық 
үніне құлақ асатын мемлекет» тұжы-
рымдамасын орнықтыруға септігін 
тигізеді.

Әсіресе, сайлауда жеңіске жет-
кен Amanat партиясы осы жұмысқа 
белсене атсалысады деп сенемін. 
Партияның тәжірибесі мол, қоғам 
тарапынан жан-жақты қолдау бар. 
Сондықтан Amanat партиясы алдағы 
өзгерістердің бел ортасында болады 
деп үміттенемін.

Қысқасы, депутаттарға бір ғана 
маңызды міндет жүктеледі. Яғни, әр-
дайым өзгерістердің бел ортасында 
болу керек. Сіздер шешім қабылдай-
сыздар және сол үшін жұрт алдында 
жауап бересіздер. Халықтың мүд-
десін тиімді қорғау және еліміздегі 
өзекті мәселелерді шешуге атсалысу 
үшін азаматтармен тығыз қарым-қа-
тынас орнату қажет.

Еліміздің негізгі басымдықтарын 
баршаңыз жақсы білесіздер. Бұл – 
тұрғындардың әл-ауқатын арттыру 
және ұлттың жаңа сапасын қалыпта-
стыру. Сол арқылы тамыры тереңде 
жатқан мемлекеттілік дәстүрімізді 
нығайта түсу. Осы орайда мен Пар-
ламенттің алдағы жұмысы туралы 
ойымды ортаға салғым келеді.

БІРІНШІ. Іскерлік белсенді
лікті ынталандыру қажет. Ол 
үшін, ең алдымен, әділ, тұрақты әрі 
ашық салық жүйесін қалыптастыру 
керек. Салық саясатының жаңа мо-
делі ұлттық байлықты тиімді бөлуді, 
экономикалық белсенділіктің жоға-
ры деңгейі мен экономиканың басым 
бағыттарын нақты қолдауды қамта-
масыз етуге тиіс.

Салық кодексі және тұтас салық 
саясаты түсінікті, тұрақты болуы қа-
жет.

Фискальдық органдардың биз-
неспен қарым-қатынасына қатысты 
бүкіл процесті толық цифрландыру 

керек. Бұл кәсіпкерлердің тіршілігін 
айтарлықтай дәрежеде жеңілдетуге 
және бюджет кірісін жүйелі түрде 
ұлғайтуға септігін тигізеді. Парла-
ментте мемлекеттік бюджетке мол 
кіріс әкелетін корпоративтік табыс 
салығы мен қосымша құн салығына 
қатысты мөлшерлемелерді әртарап-
тандыру мүмкіндігін талқылауға бо-
лар еді.

Ірі кәсіпорындар және шикізат 
экспортымен айналысатын компани-
ялар қазынаға көбірек төлем түсірсе, 
әділдік болар еді. Бұл әлемде бар 
озық тәжірибе. Қазір елдегі жағдай 
түбегейлі өзгерді.

Әділетті Қазақстан дегеніміз – 
жалаң ұран емес, бұл – анық ақиқат. 
Алда атқаратын жұмыс көп. Біз 
бұған бір ел болып түгел атсалысуы-
мыз керек.

Өткен жылдың басынан бері 
экономиканы монополиядан арылту 
жұмыстары жүргізіліп келеді. Бұл 
– Үкіметтен ерік-жігер мен жоғары 
кәсібилікті талап ететін күрделі про-
цесс. Бұл жұмысты жалғастырған 
жөн трансфертті баға белгілеу, ха-
лықаралық салық салу, субсидия мен 
мемлекеттік ресурстарды бөлу кезін-
де бақылауды қамтамасыз ететін 
түсінікті және тиімді құралдарды 
қолданысқа енгізу қажет.

Президент болып қайта сай-
ланғаннан кейін ең бірінші Заңсыз 
шығарылған активтерді мемлекетке 
қайтару жөніндегі шаралар туралы 
Жарлыққа қол қойғанымды еске са-
ламын. Үкімет пен Бас прокуратура 
жеке заң жобасын әзірледі. Парла-
мент тиісті заңды жуық арада қабыл-
дауы керек.

Бұл қаржы тек елімізді дамытуға 
жұмсалуы қажет. Аталған мәселе 
бюджет шығындарына да қатысты. 
Алайда бюджеттің жоспарлануы мен 
жұмсалуы көңіл көншітпейді. Мем-
лекеттік қарызды өтеу шығыны ар-
тып барады.

Ұлттық қордан бөлінетін транс-
ферт азаймай тұр. Барлық деңгейдегі 
бюджетті тиімді игеру проблемасы 
әлі де бар. Сондықтан бізге жан-
жақты ойластырылған әрі теңгерімді 
бюджет саясаты керек. Биыл Парла-
мент қарауына енгізілетін Жаңа Бюд-
жет кодексінің жобасы аталған мәсе-
лелерді шешуге бағытталуға тиіс.

Тағы бір маңызды мәселе. Үкімет 
және Парламент туризмді дамыту 
мәселесіне баса назар аударуға тиіс. 
Еліміздегі туризмнің әлеуеті зор, 
көрікті жерлеріміз өте көп. Бірақ 
сол жерлерге барып, демалуға әлі де 
жұрттың қолы жете бермейді. Бұл 
салаға тың серпін беру үшін, ең ал-
дымен, инфрақұрылым мәселесін ке-
шенді түрде шешіп, қызмет сапасын 
түбегейлі жақсарту қажет.

Кәсіпкерлер туризмнің болашағы 
зор екенін көруі керек. Сол үшін қа-
жетті жағдайды жасаған жөн. Осы 
салаға салынған жеке инвестиция-
ның көлемі, іштен және сырттан кел-
ген туристердің саны неғұрлым көп 
болса, жұмыстың нәтижесі де соғұр-
лым тиімді болмақ.

Жалпы орта және шағын кәсіп-
керлікті қолдау саясаты мемле-
кетіміздің ұзақ мерзімге арналған 
тұрақты стратегиясына айналуы ке-
рек. «Ақ жол» партиясы шағын және 
орта бизнесті дамыту, экономиканы 
монополиядан арылту туралы үнемі 
айтып жүр. Партияның Мәжілістегі 
депутаттары осы жұмысқа өз үлесін 
қосады деп сенемін.

Сондай-ақ кәсіпкерлердің баста-
масымен құрылған Respublica пар-
тиясы Парламентке өтті. Бұл ұйым 
бизнестің дамуына қолайлы жағдай 
қалыптастыруға атсалысады деп ой-
лаймын.

Тағы бір өзекті мәселеге назар 
аударғым келеді. Заңдар мен түрлі 
ережелерді әзірлеген кезде қаржы-ө-
неркәсіп топтары, ірі бизнес өкілдері 
шешім қабылдауға зор ықпал етеді. 
Ашығын айтсақ, бұл барлық елге, 
тіпті, дамыған мемлекеттерге тән 
жағдай. Бірақ осы үдерісті қоғамнан 
жасырмай, заңмен реттеу керек, әйт-
песе, жемқорлық белең алады.

Өркениетті елдерде саясат жа-
бық есік жағдайында астыртын жа-
салмайды. Сондықтан лоббистік 
қызметті заңмен реттеудің және оған 
бақылау жасаудың халықаралық 
тәжірибесін зерттеу керек.

ЕКІНШІ. Еліміздің өндірістік 
әлеуетін барынша арттыру маңыз-
ды. Қазақстан экономикасы әлі күн-
ге дейін пайдалы қазбаларға тәуелді 
болып отыр. Яғни, ел экономикасы-
ның құрылымы – қарапайым. Шын 
мәнінде, бізге қарқынды даму үшін 
күрделі, әртарапты экономикалық 
құрылым қажет. Әрине, шикізат на-
рығындағы әлемдік бәсекеде біздің 
өз артықшылығымыз бар. Қазір-
гі және стратегиялық міндеттерді 
орындау үшін оны тиімді пайдалану 
қажет. Сондықтан осы саланы одан 
әрі дамыта беру керек.

Бірақ жер қойнауын пайдалану 
саласында ондаған жыл бойы қор-
даланған проблемалар аз емес. Ге-
ологиялық барлау жұмыстарының 
ойдағыдай жүргізілмеуі тау-кен 
өнеркәсібін өркендетуге кедергі кел-
тіріп отыр. Минералды шикізат ба-
засын толықтыру қарқыны бәсеңдеп 
барады. Оның үстіне қазір игеріліп 
жатқан кен орындарының қоры 
сарқыла бастады.

Қазба байлықты тиімді және 
үнемді пайдалану қажет. Ол үшін 
заңнаманы жақсартып, рәсімдерді 
жеңілдету керек. Геологиялық бар-
лау және кеніштерді игеру ісіне ин-
вестиция тарту айрықша маңызды. 
Үкімет пен Парламент осы салаға 
қатысты нақты шаралар әзірлеуге 
тиіс.

Былтыр тауар газының тапшы
лығына тап болдық. Бұл жағдай 
бүкіл еліміздің энергетикалық қа-
уіпсіздігіне қатер төндіре жаздады. 
Мұндай келеңсіздікке жол бермеу 
үшін нарықты газбен қамтамасыз 
ету керек. Қазақстанда газдың баға-
сы көрші мемлекеттерге қарағанда 
әлдеқайда арзан. Шетелдегі сияқты 
әртүрлі тарифтерді бізге де енгізу 
мүмкіндігін қарастырған жөн.

Жалпы, төмен тарифтер мен 
төмен бағалар экономикамызға 
теріс ықпал етеді. Бөлінген барлық 
субсидиялар көрші елдерге босқа 
кетеді. Қаншалықты қиын болса да, 
бұл мәселені біртіндеп шешу қажет. 
Басқа жол жоқ.

Қазіргі уақытта зәулім үйлерін 
күндіз-түні төмен тарифпен жылы-
татындар үшін жаңа жүйе бойын-
ша газдың текшеметрі қымбатырақ 
болуға тиіс. Әлеуметтік әділдік де-
геніміз – осы.

Қолда бар шикізатты пайдалану 
тиімділігін арттыру маңызды. Күн-
делікті тұрмыста да, мемлекет дең-
гейінде де үнемдеп үйрену керек. 
Бұл – әлемдік тәжірибе. Оның өзек-
тілігі қазіргі күрделі геосаяси ахуал 
жағдайында күшейе түсті.

Өндірісте де, тұрмыста да газды 
арзан екен деп бейберекет жаға бе-
руге болмайды. Мұны доғару керек. 
Үкімет Тауар газының энергетика-
лық тиімділігін арттыру және оны 
үнемді пайдалану жоспарын әзірле-
уі қажет.

Бәсекеге қабілетті экономика 
дегеніміз – әртараптандырылған 
экономика. Пандемия және қазіргі 
геосаяси дағдарыс шикізат нарығы-
ның тұрақсыз екенін айқын көрсет-
ті. Қазба байлыққа ғана арқа сүйеп, 
қамсыз отыратын заман келмеске 
кетті. Жер қойнауынан шыққан қа-
зынаның қосымша құнын барынша 
арттыру керек. Оны сапалы және 
сұранысқа ие тауарға айналдыру өте 
маңызды.

Бұған дейінгі индустрияландыру 
жұмысының барысында шикізаттық 
емес сала ойдағыдай дамыған жоқ. 
Азық-түлік пен күнделікті тұтына-
тын тауардың өзін әлі күнге дейін 
сырттан сатып алып отырмыз. Ин-
фляцияның өсуіне басты себептің 
бірі – осы.

Еліміздің экономикасы сыртқы 
саудаға және инвестицияға әрдайым 
ашық. Қазақстан – Дүниежүзілік са-
уда ұйымының мүшесі. Сондықтан 
сыртқы саудамызды еркін түрде 
дамытуымыз керек. Бірақ кемінде 

Президент Қасым-Жо-
март Тоқаевтың VIII сайлан
ған Парламенттің бірінші 
сессиясында сөйлеген сөзін 
мұқият тыңдадым. Мәдени-
етті қолдау жөніндегі сөздері 
көңілге қонады. 

«Мәдениет саласындағы саясат-
ты жан-жақты ойластырып жүргізу 
керек. Қазір бұл саланы өркендету 
үшін жаңа тұжырымдама жасалып 
жатыр. Бұл құжат еліміздің мәдени 
мұрасын сақтау, насихаттау және 
ұлттық бірегейлікті нығайту ісін-
де шешуші роль атқарады деп се-
немін. Шығармашыл зиялы қауым 
көпшіліктің көңілінен шығатын, 
мемлекеттің мүддесіне сай келетін 
туындылар ұсынады деп үмітте-
немін» деп атап өтті Мемлекет бас-
шысы.

Шын мәнінде, Жаңа Қазақстан-
ды жаңаша дамыту үшін осындай 
тұжырымдамалар керек-ақ. Ашығын 
айтқанда, мәдениет саласына ауқым-
ды жаңа реформа керек. Көшеде ай-
тылатын өлеңдер қазір сахнаның 
төріне шығып кетті. Көркем өнер-
паздар қоятын, күлдіргі дүниелер де 
сахнада жүр. Осыны қатты қадаға-
лап, жол бермеу керек. Бұл өнердің 
салмағын төмендетіп жібереді. 

Жаңа Қазақстанды дамытатын 
жаңаша ойлайтын азаматтарды қа-
наттандыратын психологиялық 
тұрғыдан ой салатын, ойландыра-
тын пьесалар керек. Көптеген жас 
режиссерлер драматургияға жол 
тапты. М.Әуезовтің, Ғ.Мүсірепов
тің, Ш.Мұртазаның, М.Мағауин-
нің шағын әңгімелерінің өзін сах-
наға ауқымды қойылым етіп, алып 
шығып жатыр. Бұл – өте құптарлық 
дүние. «Драмалық шығарма жоқ» 
деп жылай бермей, жоқтан бар жа-
сайтын жастарға қолдау көрсету ке-
рек.

Жуырда Сәкен Сейфуллин атын-
дағы облыстық қазақ драма театры 
Айдын Салбанның режиссерлі-
гімен О.Бөкейдің «Атаукере» туын-
дысынан тамаша қойылым жасап 
шықты. Осындай талантты жастар-
ды қолдаған абзал.

	 Кеңес ЖҰМАБЕКОВ,
	 Мемлекеттік 

сыйлықтың лауреаты

Жігерлі
жастарды 
қолдау керек

Бизнес – Президент атап 
өткен басты тақырыптар-
дың бірі. Бүгінде елімізде-
гі кәсіпкерлер палатала-
ры алаңдарында көтеріліп 
жатқан көптеген мәселелер 
Мемлекет басшысы Қа-
сым-Жомарт Тоқаевтың VIII 
сайланған Қазақстан Ре-
спубликасы Парламентінің 
бірінші сессиясының оты-
рысында сөйлеген сөзінде, 
ұзақмерзімді стратегияла-
рында ерекше көрініс тапты. 

Біздің облыстың бизнес өкіл-
дері шағын және орта бизнесті қол-
дау стратегиясы ұзақмерзімді бо-
луы тиістігін құп алады. Себебі ол 
тұрақтылық факторына ықпал етіп,  
кәсіпкерлердің даму перспективала-
рын нақтылай түсті. Бұл өз кезегін-
де жекелеген өңірдің де, тұтастай 
алғанда елдің де инвестициялық 
әлеуетіне әсер етеді.

Көппартиялық және бүкіл саяси 
жүйенің жаңаруы заңнамалық про-
цеске сапалы әсер етуі керек. Инве-
стициялар мен салық үшін де,  биз-
нес үшін де маңызды.

Мемлекет басшысы елдің даму
ына үлес қосатын кәсіпкерлердің 
«жаңа толқынын» қалыптастыру қа
жеттігіне назар аударды. Биыл жас
тар мен ауыл тұрғындарына несие 
беру үшін облысымыздың 2,5 пай-
ызына 4,3 млрд. теңге бөлінді. Бұл 
зор қолдау және өз ісін бастағысы 
келетіндер үшін жақсы мүмкіндік.

Қазір халық бизнеспен айналы-
суға жан-жақты қолдау бар екенін 
жақсы түсінеді. Рас, әкімшілік кедер-
гілер де кездеседі. Мұндай жағдай-
ларда палата кәсіпкерді қорғауға, 
оған көмек көрсетуге дайын.

Ернар КҮЛПЕЙІСОВ,
Қарағанды облысы 

кәсіпкерлер палатасының 
директоры 

Кәсіпкерліктің
жаңа толқыны
қалыптасады

Мемлекет басшысы Қасым-Жомарт Тоқаевтың 
VIII сайланған Парламенттің бірінші 
сессиясының ашылуында сөйлеген сөзі
өз әлеуетіміз жететін нәрселермен 
өзімізді қамтамасыз етуіміз қажет.

Мысалы, шикізат та, мамандар 
да, кейбір технология да өз елімізде 
бар. Елдің ішкі сұранысын өтеуге 
қатысты бір негізгі ұстаным болуға 
тиіс. Ең алдымен, ішкі нарыққа 
бағытталған өңдеу өнеркәсібін да-
мытуымыз қажет.

Өңдеу өнеркәсібін инновация 
мен жоғары технология ғана жедел 
дамытады. Бұл – айдан анық нәрсе. 
Сол себепті Қазақстан экономикасы 
ғылыми жетістіктерді негізге алуы 
керек.

Зерттеу жүргізіп, патент алу жет-
кіліксіз. Ғылыми жаңалықтарды өн-
дірісте пайдалану қажет. Ғылымды 
жан-жақты дамыту үшін жаңа заң 
қабылдау керек. Депутаттар осы заң 
жобасына мән береді деп ойлаймын.

ҮШІНШІ. Инфрақұрылымды 
дамытуға қатысты ұстанымдарды 
қайта қарау қажет. Биылғы қыстың 
қалай өткенін баршаңыз білесіздер. 
Қыстың көзі қырауда бірқатар ай-
мақта қалалар мен елді мекендер 
жылусыз қалды. Әбден тозған энер-
гетика инфрақұрылымы әрең жұмыс 
істеп тұр.

Менің тапсырмаммен электр 
энергетикасы нарығын дамытудың 
жаңа үлгісі дайындалып жатыр. 
Сол арқылы осы салаға қосымша 
инвестиция тарту көзделіп отыр. 
Сондай-ақ бұл құжат осы саланың 
барынша ашық болуын қамтамасыз 
етпек.

Қазір Мәжілістің қарауында 
электр энергетикасына қатысты үш 
заң жобасы жатыр. Депутаттық кор-
пус заңнамадағы тиісті өзгертулерді 
шұғыл түрде қарап, қабылдауға тиіс. 
Коммуналдық желілердің әбден 
тозу салдарынан барлық өңірде дер-
лік қайта-қайта апат болып жатыр. 
Көптеген қалада жол, электр тарату 
желісі, газ құбыры секілді негізгі 
инфрақұрылымдардың тапшылығы 
қатты байқалады.

Біз еліміздің инфрақұрылымдық 
қуатын қалыптастыруымыз қажет.

Сондықтан мен Ұлттық ин-
фрақұрылым жоспарын қабылдауды 
ұсынамын. Құжатта осы саладағы 
басты мәселелер ашық көрсетілуге 
тиіс. Сонымен бірге 2029 жылға дей-
ін іске асырылатын негізгі жобалар 
қамтылуы қажет.

Халықтың басым көпшілігі 
үшін тұрғын үй – ең өзекті мәселе. 
Маған азаматтардан күн сайын жүз-
деген өтініш келеді. Оның ішінде 
қолжетімді баспанамен қамтамасыз 
етуді сұраған хаттар өте көп. Бұл 
түйткіл мемлекет тарапынан мүм-
кіндігінше шешіліп жатыр. Тағы да 
қайталап айтамын, мемлекет шын 
мұқтаж адамдарға ғана жәрдем бе-
реді.

Тұрғын үй саясаты нарықтағы 
ахуалға тығыз байланысты. Сон-
дықтан біз осы саладағы саясаты-
мызды қайта қарап, оның мейлінше 
әділ әрі икемді болуын қамтамасыз 
етуіміз керек.

ТӨРТІНШІ. Азық-түлік қауіп
сіздігін қамтамасыз етуге баса мән 
беру қажет. Ашығын айтсақ, агро
өнеркәсіп кешені бұл міндетті толық 
орындап отырған жоқ. Осы саладағы 
саясат бірізді емес. Мемлекет тара-
пынан бөлініп жатқан қаражат тиімді 
жұмсалмайды. Өнім өндіруші мен 
тұтынушының арасында делдал көп.

Ауыл шаруашылығын қарқын-
ды дамытуға қажетті жағдай жасау 
– мемлекеттің міндеті. Сонымен қа-
тар ауыл-аймақтарды кешенді түрде 
өркендету аса маңызды. Елімізде 
бірнеше жылдан бері «Ауыл – Ел 
бесігі» жобасы жүзеге асырылып жа-
тыр. Соның аясында 1 мыңнан астам 
ауылдағы үш мың жеті жүз нысан 
жаңғыртылды. Оның бәрі – әлеумет-
тік және инженерлік инфрақұрылым 
нысандары. Бұл жұмыс болашақта 
да жалғасады.

Биыл тағы 1,5 мыңнан астам жо-
баға бюджеттен 143 миллиард теңге 
бөлінеді. Мен сайлау алдында ауыл-
дағы кәсіпкерлікті дамыту қажеттігі 
туралы анық айттым. Бұл – маңыз
ды міндеттің бірі. Оны ауыл шару-
ашылығы кооперациясы арқылы 
жүзеге асыру керек. Сол үшін «Ауыл 
аманаты» жобасы қолға алынады. 
Ауыл тұрғындарына 5-7 жылға жыл-
дық өсімі 2,5 пайыз болатын шағын 
несие беріледі.

Ауыл шаруашылығы кооператив-
тері халыққа қызмет көрсету және 
өнім өткізу үшін құрылады. Оларға 
құрал-жабдық және техника сатып 
алу үшін субсидия беріледі. Осы 

мақсатқа 1 триллионға жуық теңге 
бөлінеді. «Ауыл – Ел бесігі», «Ауыл 
аманаты» жобалары ауылды дамы-
туға арналған жаңа тұжырымдамаға 
арқау болуға тиіс. Топырақтың құна-
рын сақтап, оны жақсарту үшін жүй-
елі шаралар қабылдау қажет. Ауыл 
шаруашылығы жерлерін тиімді пай-
далану үшін бақылауды күшейту 
маңызды. Өнім көлемін арттыруға 
және оны әртараптандыруға баса мән 
берген жөн. Ауыл шаруашылығы 
саласындағы реформаларға сапалы 
заңдар қажет. Бұл жұмысқа Мәжіліс
тен орын алған «Ауыл» партиясы өз 
үлесін қосады деп сенемін.

Тағы бір мәселе – су қауіпсіздігін 
қамтамасыз ету. Бұл – стратегиялық 
маңызы бар міндет. Алдағы уақытта 
су мәселесі ушығып кетуі мүмкін. 
Сол себепті бізге оның алдын алу қа-
жет. Қазір Үкімет Су кодексінің жаңа 
жобасын әзірлеп жатыр. Су ресур-
старын тиімді басқаруға және олар-
ды қорғауға баса назар аудару керек. 
Осы жұмыста ғылыми ұстанымды, 
инновацияны, халықаралық озық 
тәжірибені басшылыққа алған абзал. 
Біздің елде судың 65 пайызы ауыл 
шаруашылығы саласына жұмсала-
ды. Соның 60 пайызға жуығы құмға 
сіңіп кетеді. Мұндай ысырапшыл-
дыққа жол беруге болмайды. Жаңа 
тариф саясатына көшу қажет. Оны 
дереу қолға алмасақ, ахуал одан әрі 
күрделене түсетіні анық.

БЕСІНШІ. Адам капиталы-
ның сапасын барынша арттыру 
керек. Бұл мәселе менің айрықша 
назарымда екенін білесіздер. Се-
бебі Қазақстанның басты байлығы 
– адам. Қарым-қабілеті зор, білімді 
азаматтар елімізді алға бастайды. 
Сол үшін білім беру жүйесін жан-
жақты дамыту қажет. Соңғы жыл-
дары мемлекет бұл салаға инвести-
цияны едәуір көбейтті. Балабақша 
тапшылығы біртіндеп азайып келеді. 
Барлық облыста мектеп салу, оны 
жөндеу жұмыстары қарқынды жүр-
гізіліп жатыр.

Оқу орындарын материал-
дық-техникалық жабдықтау ісі жан-
данды. Бірақ мұның өзі жеткіліксіз. 
Білім сапасын, әсіресе, орта білімнің 
деңгейін арттыру үшін батыл шешім 
қабылдау қажет. Білім беру сала-
сында ұстаз – ең басты тұлға. Оның 
қоғамдағы абырой-беделін арттыра 
беруіміз керек. Алайда мұғалім-
дердің, директорлардың және пе-
дагогикалық оқу орындары түлек-
терінің көпшілігі Ұлттық біліктілік 
емтиханынан өте алмады.

Маған кейбір тәжірибелі ұс-
таздар тиісті министрлік дайын-
даған тапсырмалар тым күрделі деп 
шағымданды. Бәлкім, оны жеңілдету, 
жетілдіру керек шығар. Бұл салада 
қатып қалған қатаң ереже болмауы 
керек. Бірақ негізі, ұстаздарға қойы-
латын талап жоғары болуға тиіс.

Мұғалім тапшылығын желеу 
етіп, мектепке кез келген адамды жұ-
мысқа ала беруге болмайды. Мұндай 
әрекет ұстаздардың біліктілік дең-
гейін күрт төмендетеді. Сол себепті 
мұғалім даярлау ісін жетілдіру үшін 
нақты шаралар қабылдау қажет. Бұл 
– өскелең ұрпақтың болашағына бай-
ланысты өте маңызды міндет.

Білім беру жүйесіндегі менед-
жментті жақсартуға баса мән берілу-
ге тиіс. Осы салаға нағыз кәсіби 
мамандарды тарту қажет. Бізде Пре-
зиденттік жастар кадр резерві бар. 
Дәл сол сияқты білім саласына өз-
геріс әкелетін 1 мың маман арнайы 
дайындықтан өтетін болады. Осыған 
орай тиісті бағдарлама қабылдана-
ды. Кадр мәселесі жоғары білім беру 
жүйесі үшін де өте өзекті.

Адам капиталын дамытуға қа-
тысты тағы бір мәселе – Денсау-
лық сақтау жүйесінің тиімді болуы. 
Еліміздегі медицина инфрақұрылы-
мын жақсарту қажет. Оның жай-күй-
іне қатысты түйткілдер аз емес. Мем-
лекет соның бәрін біртіндеп шешіп 
жатыр.

«Ауылда денсаулық сақтауды 
жаңғырту» ұлттық жобасы аясында 
ауыл-аймақта 600-ден астам нысан 
салу жоспарланған. Жұмыстың бәрі 
уақтылы әрі сапалы жасалуы керек. 
Бұл – өте маңызды. Барлық жауап-
кершілік әкімдерге жүктеледі.

Сондай-ақ медицина қызметкер-
лерінің құқығын қорғауға көп көңіл 
бөлу қажет. Олардың әлеуметтік 
жағдайы да назардан тыс қалмауға 
тиіс. Осыған қатысты арнайы заң жо-
басы Парламентте бір жылға жуық 
талқыланды. Бұл құжатта, негізі-
нен, дәрігерлердің жауапкершілігін 

сақтандыру ғана көзделген.
Осы ретте медицина саласының 

беделін арттыруға қатысты депутат-
тар мен мамандардың нақты ұсы-
ныстары ескерілмеген. Медицина 
қызметкерлері заң арқылы қорғалуға 
тиіс. Парламент осы мәселені ерек-
ше назарға алғаны жөн.

Қазір саламатты өмір салтын 
насихаттап, бұқаралық спортты да-
мыту айрықша маңызды. Әсіресе, 
балалардың спортпен айналысуы-
на жағдай жасау қажет. Мұның бәрі 
халықтың денсаулығын жақсартуға 
мүмкіндік береді. Мен бұл мәселе 
жөнінде Жолдауымда айттым. Мем-
лекет спорт инфрақұрылымын жетіл-
діруге көп көңіл бөледі. Елімізде 43 
мыңнан астам спорт ғимараты бар. 
Олардың жартысынан көбі ауылдық 
жерде орналасқан. Бірақ қарапайым 
және қолжетімді нысандар әлі де аз. 
Спорт ғимараттарының басым бөлігі 
мемлекет меншігінде. Оларды күтіп 
ұстауға бюджеттен қомақты қаржы 
бөлінеді.

Спорт саласын өркендетуге жер-
гілікті өзін-өзі басқару органдары-
ның, меценаттардың және жарнама 
берушілердің әлеуетін пайдалану 
қажет. Сондай-ақ мемлекеттік-же-
кеменшік әріптестік тәсілін кеңінен 
қолдану керек. Бұқаралық спортты 
дамытуға тұрғындардың ынта біл-
діріп, белсенді атсалысуы маңызды. 
Мемлекет бұған барлық жағдайды 
жасауға тиіс. Предприниматели и 
другие граждане, которые вклады-
вают свои средства в развитие мас-
сового спорта, помогают популя-
ризировать здоровый образ жизни, 
будут удостаиваться самых высоких 
государственных наград. Жалпы, бұл 
саладағы жұмыста көзбояушылық 
пен әміршілдік-әкімшілдік тәсілден 
бас тарту қажет. Үкімет пен әкімдік-
тер тиісті бағдарлама әзірлеп, шешім 
қабылдаған кезде осының бәрін еске-
руге тиіс.

Тағы бір маңызды мәселе бар. 
Мәдениет саласындағы саясатты 
жан-жақты ойластырып жүргізу ке-
рек. Қазір бұл саланы өркендету үшін 
жаңа тұжырымдама жасалып жатыр. 
Бұл құжат еліміздің мәдени мұрасын 
сақтау, насихаттау және ұлттық біре-
гейлікті нығайту ісінде шешуші рөл 
атқарады деп сенемін. Шығармашыл 
зиялы қауым көпшіліктің көңілінен 
шығатын, мемлекеттің мүддесіне 
сай келетін туындылар ұсынады деп 
үміттенемін. Осы ретте креативті ин-
дустрияға жүйелі қолдау көрсету өте 
маңызды.

Адам капиталын тұрақты дамыту 
жылдам өзгеріп жатқан қазіргі әлем-
де табысты ел болудың басты кепілі 
болады деп санаймын. Біз ұлттың 
жаңа сапасын қалыптастыру арқылы 
әділетті мемлекеттің және үйлесімді 
қоғамның негізін қалаймыз. Мен 
«Қазақстанның халық әртісі» атағын 
қайта қалпына келтіру туралы шешім 
қабылдадым. Биыл қазан айында 
– Республика күнінде осы атаққа 
лайықты мәдениет қайраткерлерінің 
алғашқы тобы марапатталады.

АЛТЫНШЫ. Әлеуметтік тұр
ғыдан осал топтағы азаматтар-
ды қолдау – басты міндеттің бірі. 
Қиындыққа тап болған жандар еш 
көмексіз қалмауы керек. Мемлекет-
тің әділдігі мен қоғамның жанашыр
лығы осындайда көрінеді. Әсіресе, 
ана мен баланы қорғауға айрықша 
көңіл бөлінуге тиіс. Менің тапсыр
маммен биыл бала күтіміне жәр-
демақы беру мерзімі 1 жылдан 1,5 
жылға ұзартылды. Тұрмысы төмен 
отбасындағы 1 жастан 6 жасқа дей-
інгі балаларға берілетін әлеумет-
тік көмек қайта қаралды. Енді 100 
мыңнан астам бала бұл көмекті ақ-
шалай алатын болады.

Көпбалалы отбасыларға да ай-
тарлықтай қолдау көрсетіліп жатыр. 
Жарты миллионнан астам отбасына 
арнайы жәрдемақы төленеді. Мен 
былтыр «Ұлттық қор – балаларға» 
бастамасын көтердім. Қазір осы ба-
стаманы жүзеге асыруға дайындық 
жүргізіліп жатыр. Мемлекет мұқтаж 
жандарға атаулы әлеуметтік көмек 
көрсетуді жалғастыра береді.

Осы орайда ерекше қажеттілігі 
бар азаматтарға арнайы тоқталғым 
келеді. Елімізде осы санатқа кіретін 
700 мыңнан астам адам бар. Азық-
түлік пен дәрі-дәрмек бағасының 
қымбаттауы оларға оңай тиіп отыр
ған жоқ. Біз ерекше қажеттілі-
гі бар адамдарды және олардың 
күтушілерін қолдау шараларын кү-
шейтуіміз қажет. Сондай-ақ асыра-
ушысынан айырылған азаматтар на-

зардан тыс қалмауы керек.
Осы орайда Үкіметке аталған са-

наттағы адамдардың жәрдемақысын 
орта есеппен 14,5 пайызға көбейтуді 
тапсырамын. Мұны биылғы 1 қы-
ркүйектен бастап қолға алу қажет. 
Қазақстан біздің аймақтағы осындай 
әлеуметтік жәрдем беретін жалғыз 
мемлекет деуге толық негіз бар. 
Жалпы, әлеуметтік қолдау алдын ала 
және шын мәнінде мұқтаж жандарға 
көрсетілуге тиіс.

Дегенмен, кез келген көмек ма-
сылдыққа себеп болмауы керек. 
Әсіресе, еңбекке жарамды жас аза-
маттар жәрдемақыға қол жаймауға 
тиіс. Денсаулығы мықты, күш-қуаты 
бар азаматтар үшін бұл – ұят нәрсе. 
Ал, зиянды еңбек жағдайында жұ-
мыс істейтін адамдарға айрықша 
көңіл бөлу керек. Осындай жұмыс-
шыларға арнайы төлем төлеу мәсе-
лесін ойластырған жөн.

Бұл ретте еліміздегі және ха-
лықаралық тәжірибені мұқият зер-
делеу маңызды. Мемлекеттік көмек 
әлеуметтік қатердің салдарын жоюға 
емес, оның алдын алу үшін берілуі 
қажет. Парламент пен Үкімет осы 
бағытта бірлесе жұмыс істеуі керек. 
Қазақстан халық партиясы мен Жал-
пыұлттық социал-демократиялық 
партиясының депутаттары әлеумет-
тік мәселелерді шешуге белсене ат-
салысады деп сенемін.

Сондай-ақ адвокаттардың рөлін 
арттыра түсу қажет. Оларға сотқа 
дейінгі тергеудің басынан бастап 
қылмыстық істің материалдары Еш 
кедергісіз берілуге тиіс.

ЖЕТІНШІ. Жұрт заңдардың 
кейбір ережелеріне наразылық 
білдіріп, шағым айтуда. Конститу-
циялық Соттың шешімдері кейбір 
шағымдардың орынды екенін көр-
сетіп отыр. Яғни, заңнаманың жеке-
леген нормалары Ата заңға қайшы 
екені анықталды. Бұл келеңсіздіктер 
құқық қолдану ісінде қиындықтар 
туғызады. Конституцияға қайшы 
мұндай нормалар жарамсыз деп та-
нылады.

Осындай ережелерге сүйеніп қа-
былданған соттың және басқа мемле-
кеттік органдардың шешімдері қайта 
қаралуға тиіс. Заңдарымыз Консти-
туцияға толық сай болуы керек. 
Парламент осы маңызды мәселеге 
байланысты табандылық танытып, 
басты рөл атқаруы қажет. Бұл жұ-
мыс азаматтардың конституциялық 
құқықтарын қорғау жүйесін күшейте 
түсуге мүмкіндік береді.

Құқық қорғау саласындағы тағы 
бір күрделі мәселе – адам саудасы. 
Бұған тосқауыл қою үшін арнайы заң 
қабылдау қажет.

СЕГІЗІНШІ. Мемлекеттік бас
қарудың тиімділігін және страте-
гиялық жоспарлаудың сапасын 
көтеру қажет. Сайлау алдындағы 
бағдарламалар және уәделер ретімен 
орындалуы керек. Сонда азаматтар-
дың билікке және шынайы өзгеріске 
деген сенімі артады. Реформаларды 
әзірлеу және жүзеге асыру ісінде 
мемлекеттік қызметшілер маңызды 
рөл атқарады. Сол себепті жұмысқа 
ынтасы бар және жоғары білікті 
мамандарды мемлекеттік қызметке 
тарту керек. Жеке секторда жүрген 
кәсіби және дарынды басқарушылар 
үшін жол ашық болуға тиіс. Бізге 
мемлекеттік қызметтің барынша үй-
лесімді үлгісіне көшу қажет. Орта-
лыққа жалтақтамай, жергілікті жерде 
мәселені шешуге дағдылану керек. 
Мемлекеттік органдардағы жұмысты 
ұйымдастыру мәдениетін де толық 
жаңғыртқан жөн.

Сапалы мемлекеттік қызмет 
көрсету үшін деректер қорын өзара 
кіріктіру және «ақылды технология
ны» пайдалану өте маңызды. Бұл 
қадам қабылданатын шешімдердің 
сапасын арттырады.

Сондай-ақ шалғайдағы ауыл 
тұрғындарына осы игіліктің бәрі 
қолжетімді болады. Ол үшін мем-
лекеттік қызмет, мемлекеттік стати-
стика және мемлекет көрсететін қы-
зметтер туралы заңдарға өзгертулер 
енгізу қажет. Мемлекеттік жоспарлау 
жүйесін жаңғырту мәселесіне жеке 
тоқталғым келеді. Соңғы жылдары 
әлемде теңдессіз геосаяси, эконо-
микалық және технологиялық өз-
герістер болды. Осыған орай біздің 
кейбір стратегиялық құжатымыз 
өзектілігін жоғалтты.

Сондықтан «Қазақстан – 2050» 
стратегиясын» түбегейлі қайта қа-
рау қажет. Яғни, бұл құжатты қазіргі 
жаһандық үдерістерді ескере оты-
рып, ел дамуының ұзақ мерзімге 

арналған басымдықтарын айқындай-
тын стратегияға айналдыру керек. 
Жалпы, кез келген жұмыс мұқият 
жоспарлануы керек. Сонда мемле-
кеттік саясат стратегиялық сипатқа 
ие болады және тұрақты жүзеге асы-
рылады. Сонымен бірге еліміз кез 
келген сын-қатерге төтеп бере алады.

Құрметті депутаттар, сіздер әр-
дайым барлық істің бел ортасында 
боласыздар. Бірақ мына мәселені 
баса айтқым келеді: ел мүддесінен 
жоғары ештеңе жоқ. Сондықтан по-
пулизмге, жеке бастың мүддесін көз-
деуге жол бермеу керек. Парламент 
пен мәслихаттар әрдайым бірлесе 
жұмыс істеуі қажет. Сонда мемлекет 
саясаты барынша үйлесімді болады. 
Жергілікті биліктің шамасы келмей-
тін ауқымды мәселелерге орталық 
дер кезінде көңіл бөледі. Реформа-
лардан кейін депутаттардың өкілет-
тігі біршама кеңейді. Қос палатаның 
жұмысына бірқатар өзгеріс енгізілді.

Бұрын заң жобасын Мәжіліс 
мақұлдап, Сенат қабылдайтын. Енді 
заң қабылдау құзыреті Мәжіліске 
берілді. Мәжіліс басқа да ар-
тықшылыққа ие болды. Сондықтан 
осы залды Мәжіліске тұрақты түрде 
пайдалану үшін беру керек деп ой-
лаймын. Осылайша, жоғары өкілді 
орган шын мәнінде ықпалды Парла-
ментке айналды.

Мен Премьер-министрдің канди-
датурасын сайлауда жеңіске жеткен 
партия Мемлекет басшысына ұсы-
нуға құқылы деп айттым. Осы ретте 
саяси жауапкершілік те сол партияға 
жүктеледі. Бұл тәсіл «күшті Прези-
дент – ықпалды Парламент – есеп 
беретін Үкімет» тұжырымдамасына 
сай келеді. Үкімет әлеуметтік-эконо-
микалық реформаларды іске асыруға 
тиіс. Болашақта Үкіметтегі және ай-
мақтардағы басшылық қызметтерге 
түрлі партия өкілдерін тартқан жөн. 
Ол үшін саяси партиялардың кадр-
лық резервін жасақтауды ұсынамын. 
Сондай-ақ өкілді және атқарушы 
биліктің қарым-қатынасы жаңаша 
сипатқа ие болады.

Енді Үкімет шын мәнінде есеп 
беретін Үкіметке айналады. Мини-
стрлердің өз жұмысын жетік білуі 
ғана жеткіліксіз. Олар өз ұстанымын 
Парламент алдында қорғауға қа-
білетті болуға тиіс. Өз бастамаларын 
қоғамға анық түсіндіруі қажет. Қазір 
Үкіметтің қателігі мен кемшілігін 
ашық айтып, жөнге салып отыруға 
толық мүмкіндік бар. Осы мүмкін-
дікті халық мүддесі үшін дұрыс 
пайдалану керек. Парламенттің өз 
жұмысы да барынша ашық болуға 
тиіс. Бүгінде оның жиындары интер-
нет арқылы көрсетіледі. Бұл жақсы 
үрдіске айналды. Оған журналистер 
де, қалың көпшілік те қызығушылық 
танытады. Парламентте аса маңызды 
мәселе талқыланса, жалпы отыры-
сты мемлекеттік телеарна арқылы 
тікелей эфирде көрсету қажет деп 
санаймын.

Азаматтар өздері сайлаған де-
путаттың қалай жұмыс істейтінін 
нақты көріп, баға бере алады. Парла-
менттегі пікірталастар, шын мәнін-
де, жалпыұлттық ауқымға ие болады. 
Сонымен бірге бұл тәсіл ашық саясат 
жүргізудің жаңа стандарттарын қа-
лыптастыруға, қоғамдық диалог мә-
дениетін дамытуға септігін тигізеді. 
Депутат болу – биік мансап емес, 
бұл – зор жауапкершілік және маңы-
зды міндет. Сіздерді халық сайлады. 
Жұрт өздеріңізге сенім артып отыр. 
Ел сенімі – ел аманаты.

Қадірлі қауым!
Бізге орасан зор жауапкершілік 

жүктелген. Бұл – өткен тарихтың 
және болашақтың алдындағы жау-
апкершілік. Келер ұрпақтың қандай 
мемлекетте өмір сүретіні біздің бү-
гінгі шешімдерімізге тікелей байла-
нысты. Еліміздің мақсаты – айқын, 
бұл – Әділетті Қазақстанды құру. 
Мұның бәрі бір күнде жасалатын 
шаруа емес. Баршамыз табанды, ең-
бекқор, білікті, ұқыпты, тәртіпті бо-
луымыз керек. Ең алдымен, отаншыл 
болуымыз қажет. Ұлттың және мем-
лекеттің мүддесі бәрінен биік тұруға 
тиіс. Әрине, қоғамның дамуы үшін 
пікір алуандығы қажет. Бірақ, елдік 
мәселелерге келгенде бір жағадан 
бас, бір жеңнен қол шығара білген 
жөн. Елімізді өркендету үшін еңбек 
ету – баршамыздың азаматтық бо-
рышымыз. Ендеше, Отан алдындағы 
осы перзенттік парызымызға әрдай-
ым адал болайық. Жұмыстарыңыз 
табысты болсын! Қазақстанымыз 
көркейе берсін!

Мемлекет басшысы Қа-
сым-Жомарт Тоқаев VIII 
сайланған Парламенттің ал
ғашқы сессиясында еліміз
дің білім беру жүйесін дамы-
туға жан-жақты тоқталды. 

Мемлекет үшін білім саласын 
дамыту аса маңызды. Өйткені, ол 
қоғамның күретамыры іспетті ең не-
гізгі сала. Елдің білім сапасын арт-
тыруға бағытталған Президенттің 
бастамалары көпшілік тарапынан 
қолдау тапты. Қасым-Жомарт Тоқа-
евтың бастамасымен «Педагог мәр-
тебесі туралы» Заң қабылданғалы 
бері мұғалім мәртебесі биіктей түсті. 
Білім беру саласындағы басты тұлға 
– мұғалім болса, мемлекет оның 
қоғамдағы абырой-беделін арттыра 
береді. VIII сайланған Парламент-
тің алғашқы сессиясында Президент 
осындай маңызды мәселені айтты.

Сондай-ақ, Президент өз сөзін-
де: «Мұғалім тапшылығын желеу 
етіп, мектепке кез келген адамды 
жұмысқа ала беруге болмайды. 
Мұндай әрекет ұстаздардың білік-
тілік деңгейін күрт төмендетеді. Сол 
себепті мұғалім даярлау ісін жетіл-
діру үшін нақты шаралар қабылдау 
қажет. Бұл – өскелең ұрпақтың бо-
лашағына байланысты өте маңызды 
міндет», – деді.

Академик Е.Бөкетов атындағы 
Қарағанды университеті болашақ 
мұғалімдерді даярлайды. Өңірде-
гі, тіпті, республиканың түпкірінен 
келіп оқитын жастар біздің универ-
ситеттен сапалы білім алып, ел да-
муына өзіндік үлес қосуда. Қоғам 
талабына сай мұғалімдерді даярлау 
ісін әлі де жетілдіре беру өте маңыз
ды. Сондықтан, Президенттің білім 
саласындағы бастамаларын әрқашан 
қолдаймыз. 

Елдос ТҮЙТЕ,
академик Е.Бөкетов 

атындағы Қарағанды 
университеті филология 

факультетінің деканы

Ұрпақ 
алдындағы 
маңызды міндет

Мемлекет басшысы-
ның VIII сайланған Парла
менттің бірінші сессиясында 
сөйлеген сөзі көпшіліктің 
көңілінен шықты. Жаңа Қа
зақстанда атқарылуы тиіс 
бірқатар басымдықтарға 
тоқталып, депутаттарға ма
ңызды міндеттерді жүктеді. 
Депутаттар әрдайым өзге
рістің ортасында жүріп, ха-
лық алдындағы жауапкер-
шіліктерін естен шығармау 
керектігінде баса айтты.

Еліміздің даму стратегиясында 
халықтың әлеуметтік жағынан осал 
топтарын қорғау басым бағыттар-
дың бірі ретінде қарастырылған. 
Ал, әлеуметтік сала қоғам өмірінде 
басты рөл атқарады. Сол себепті, 
Қасым-Жомарт Тоқаев қоғамның 
әлсіз тұсына баса көңіл бөліп келеді. 
Оларды қолдау басты міндеттердің 
бірі екендігін айта келе, қиындыққа 
тап болған адамдарды көмексіз қал-
дырмау қажеттігін айтты.

– Әсіресе, ана мен баланы қорға-
уға айрықша көңіл бөлінуге тиіс. 
Менің тапсырмаммен биыл бала 
күтіміне жәрдемақы беру мерзімі 1 
жылдан 1,5 жылға ұзартылды. Тұр-
мысы төмен отбасындағы 1 жастан 
6 жасқа дейінгі балаларға берілетін 
әлеуметтік көмек қайта қаралды. 
Енді 100 мыңнан астам бала бұл 
көмекті ақшалай алатын болады, –
деді Мемлекет басшысы. 

Халықтың әлжуаз тобына мей-
лінше көмек беру жылдан жылға 
өсіп келеді. Оған жалаң сөз бен 
құрғақ уәде емес, биылдан бастап 
жасалып жатқан әлеуметтік қолдау-
лар  дәлел болады. 

Осы орайда, ерекше қажеттілігі 
бар азаматтарға тоқталып, жәрдем
ақысын өсіруді күздің алғашқы ай-
ынан бастап қолға алу керектігін де 
айтты. 

Мемлекет мұқтаж жандарға 
көмек көрсетуді қолдап, әрі жыл-
ма-жыл түрлі бағдарламалар қа-
былдауда. Бұл халықтың әлеуметтік 
әлеуетінің көтерілуіне зор пайдасын 
тигізеді. 

Гүлнар МАХМҰТ,
«Шаңырақ» көпбалалы 

отбасыларды қолдау 
орталығының маманы

Қарқаралы ауданы

Жаңа құрамның
тарихи 
жауапкершілігі



 ҚОҒАМ ҚОҒАМ44 30 НАУРЫЗ, 2023 ЖЫЛ     №35 (23 211)30 НАУРЫЗ, 2023 ЖЫЛ     №35 (23 211)

2003 жылы қабылданған Су Ко-
дексі Су ресурстарын үнемдеуге 
және оларды тиімді пайдалануға кең 
мүмкіндік бермейді. Ескі құжатта су 
деген ұғым алдымен өндіріс факторы 
ретінде ғана қарастырылып келген. 
Ауа райының өзгеруі, су саласындағы 
қордаланған мәселелер елдің де әлеу-
меттік-экономикалық дамуына кедер-
гі болады. Қолданыстағы кодекске он 
жеті жыл ішінде 62 рет өзгерістер мен 
толықтырулар енгізілді. Нәтижесінде 
құқық қолдану реттілігінің жоғалуы 
байқалады.

Халықаралық сарапшылардың 
қорытындысы бойынша Қазақстан-
да суды тұтыну 2040 жылға қарай 
46%-ға өседі, су ресурстарының 
тапшылығы жылына 12 км3-ке дейін 
жетуі мүмкін. Тапшылық негізінен 
іргелес мемлекеттерден ағынның аза-
юына байланысты болады. Суды пай-
даланудың негізгі үлесі ауыл шару-
ашылығына тиесілі – бұл жалпы суды 
тұтынудың  шамамен 65% құрайды.

Жыл өткен сайын бұқара ха-
лықтың суға деген қажеттілігін 
қамтамасыз ету  су тапшылығының 
өсуіне байланысты күрделі міндетке 
айналуда. Республика аумағындағы 
мөлдір судың қаттығы өзен-көлдердің 
ластануымен күшейе түсті. Бұл мәсе-
лені «Ortalyq Qazaqstan» газеті де түр-

Су сұрауын 
нақтылайтын Кодекс

Ерқанат КЕҢЕСБЕКҰЛЫ,
«Ortalyq Qazaqstan»

Президент Қасым-Жомарт Тоқаев Үкіметке сарапшылар-
мен бірлесіп жаңа Су Кодексінің жобасын әзірлеуді тапсырды. 
Мұндағы басты міндет – су ресурстарының тапшылығын азай-
ту. «Климаттың өзгеруі мен шекаралас елдердің ұстанатын са-
ясатын ескере отырып, Жаңа Кодекс су тапшылығын азайтуға 
септігін тигізуі қажет», –  деді Мемлекет басшысы. Жаңа Су ко-
дексі 2023 жылы Парламент қарауына ұсынылады. 

лі деңгейлерде көтеріп келеді. 
– Жаңа Су Кодексінің жоба-

сымен танысып шықтым. Өңір-
дегі Балқаш, Нұра, Бұқпа сынды 
өзен-көлдеріміздің таза болуының 
өмірлік мәні бар. Мұнымен бірге, 
кез келген жеке және заңды тұлға-
ның суды пайдалану кезінде белгілі 
бір шегі болуы маңызды. Бұл нор-
малардың барлығы жеріміздегі су 
ағындарының қауіпсіздігін нығайта-
ды. Мемлекет басшысының тапсы-
рмасы Қазақстан Республикасының 
2025 жылға дейінгі Ұлттық даму 
жоспарына енгізілгенін ұмытпауы-
мыз керек, – деп топшылайды қала 
тұрғыны  Думан Шалтаев. 

дың су ресурстарын есепке алу және 
мониторингілеу жөніндегі құзыретін 
нақты айқындау, барлық деректерді 
жинақтау, бағалау және болжамдар 
жасау үшін гидрологиялық орталық 
құру мәселесін шешу ұсынылады. 
Бұдан басқа, салық заңнамасына 
салық төлеушілерге жаңа су үнем-
деу, тазарту технологияларын енгізу, 
судың нақты экономикалық құнын 
белгілеу үшін су ресурстарының та-
рифтік тәсілін қайта қарау туралы 
ұсыныс бар.

– Бұл Су Кодексінде әр өңірдегі 
су ресурстарын қорғап, пайдалану 
және профилактикалық тексерулер 
жүргізу, эколог, инспекторлардың 

жүзеге асыру жөніндегі нормаларды 
бекіту ұсынылады. Бір қарағанда еле-
усіз көрінгенімен, бұл шаралар айна-
лып келгенде осы салаға игі ықпалын 
тигізеді, – деп хабарлады Экология 
департаментінің бөлім басшысы Нұр-
болат Сәдібек.  

Қазір су заңнамасындағы түпкі 
тұжырымдама өзгерген. Су құндылық 
екендігіне баса мән берілуде. 

Әлбетте, су жаңа Су Кодексін 
қабылдау уақыт талабы екендігі аян. 
Бірақ құжаттың тиімділігін іс жүзінде 
сынар халық тарабы әзір бұл жаңа-
лыққа жақ ашпады. Суы жоқ жерде 
өмір жоқ. Аққан дариямыз суалмасын 
дейік. 

Су заңнамасындағы жаңа нор-
малар жеке тұлғалардың, фермер-
лер мен кәсіпорындардың тиімді су 
тұтынуын, сондай-ақ кәсіпорындар-
да және тұрғын үй-коммуналдық са-
лада суды пайдалану мен тазалаудың 
тұйық циклін ынталандыруы тиіс. 
Осылайша, мемлекеттік органдар-

Қарағанды облыстық сайлау 
комиссиясы 2023 жылғы 29 нау-
рызда Қарағанды облыстық мәс-
лихатының депутаттары ретінде 
тіркеді: 

«AMANAT» партиясы» Қа-
рағанды облыстық филиалы-
ның партиялық тізімі бойынша:

1. Әбілов Мұрат Смағұлұлы
2. Әбдікеров Рысқали Қалиак-

барұлы
3. Алтынбеков Бекзат 
Қомарұлы
4. Башай Меруеш
5. Георгиади Иван 
Владимирович
6. Қожахметова Ләззат 
Таймырқызы
7. Куприенко Александр
 Григорьевич
8. Оразбеков Асқар Бегалыұлы
9. Өтеубаев Талғат Бабашұлы
10. Шалабаева Зара 
Хамитқызы

«Ауыл» Халықтық-
демократиялық патриоттық 
партиясы» Қарағанды облы-
стық филиалының партиялық 
тізімі бойынша:

1. Әдекенов Серғазы 
Мыңжасарұлы
2. Әбдікәрімов Аян Болатұлы

«Respublica» Партиясы» 
Қарағанды облыстық филиалы-
ның партиялық тізімі бойынша:

1. Есентұров Асхат Жалғасбай-
ұлы

«Қазақстанның халық пар-
тиясы» Қарағанды облыстық 
филиалының партиялық тізімі 
бойынша:

1. Щетинин Виктор Петрович
2. Серікұлы Жан

«Байтақ» Қазақстанның жа-

сылдар партиясы» Қарағанды 
облыстық филиалының парти-
ялық тізімі бойынша:

1. Казитов Сейфул-Мәлік 
Төреханұлы

«Ақ Жол» Қазақстанның 
Демократиялық Партиясы» 
Қарағанды облыстық филиалы-
ның партиялық тізімі бойынша:

1. Әбілдин Ермек Төлеуұлы
2. Нұрқазов Ойрат Серікұлы

Бірмандатты аумақтық сай-
лау округтары бойынша:

1. Қалықов Абай Қобландыұлы 
2. Досжанов Бейбіт Сабырұлы 
3. Оспанова Қадиша 
Базарбайқызы
4. Халилин Ерден Балтабайұлы
5. Тоқсамбаев Гамаль 
Сайлауұлы
6. Карин Абсалям Еңбекұлы
7. Махатчина Мира 
Атамаловна
8. Ляпунов Андрей Васильевич
9. Алпыспаев Әлібек 
Жанарұлы
10. Коновалов Михаил 
Александрович
11. Есқалиева Алтынай 
Төкенқызы
12. Көбжанов Нүркен 
Сайфиддинұлы
13. Буслаев Евгений 
Михайлович
14.  Жабяк Игорь Васильевич
15. Шнель Владимир 
Александрович
16. Жұмағұлов Айтбай 
Ботпайұлы
17. Сокульский Андрей 
Львович
18. Аманжолов Алпыс 
Жанатұлы 

Қарағанды облыстық 
сайлау комиссиясы

Қарағанды облыстық мәслихаты депутаттарының 
тіркелгені туралы хабарлама

Қазақ халқының ойшылы 
Шәкәрім Құдайбердіұлы айтқан-
дай: «Дін адамды бір бауыр қыл-
мақ еді. Оны бөліп, дұшпандық 
қару жасар, Інжіл, Құран — бəрі 
айтып тұрса-дағы, Мағынасынан 
адасып қара басар. Сөйтіп бұ-
зып бүлдіріп есіл дінді. Дін десе 
білімділер тұра қашар. Ешбір дін 
үйтіп дұспан бол демейді, Қанекей 
бұл сөзіме кім таласар»   дегендей, 
дәстүрлі діндердің негізгі мақсаты  
– адам баласына қиянат жасамау. 
Тек, діннің атын жамылып, қаси-
етті мәтіндерді бұрмалап, түрлі 
алауыздықтарды тудыратын ради-
калды топтар болады. Жаһандану 
жағдайында радикалды топтар-
дың қатары заманауи технологи-
яларды пайдалану арқылы артуда.

Дәстүрлі емес ағымдардың 
қатарына өтудің бірнеше себеп-
тері бар, солардың ішінде әсіресе, 
тарихи-мәдени құндылықтардың 

Діни радикализммен күресте 
жаңаша форматқа көшетін 

уақыт келді

R

тиісті деңгейде игерілмеуінде. 
Психоаналитиктер невроздардың 
пайда болу процесінің себебін, 
дәстүрлердің жойылуынан көрсе. 
Футуролог ғалым Э.Тоффлер ХХІ 
ғасырдағы адамдардың жабығуын 
(апатия), өмірдің мәнсізденуін 
ұлттық құндылықтардан алыстау-
мен байланыстырды.

Дәстүрлі емес ағымдармен 
күресудің жолдары көп, сол жо-
дардың қатарына өткеннің нақты 
естеліктерін оятып, сананың стере-
отиптерін нығайтып, өткен тарих-
тан дем беретін құндылықтарды 
заманның талабына сай бейімдеу 
маңызды.

Ж.А.ТУСУПБЕКОВ,
Ә.Сағынов атындағы

ҚарТУ аға оқытушысы,
Қарағанды облысы діни
бірлестіктерінің клубы

Енді, мекеме мамандары на-
уқастарға тиісті ем-дом шарала-
рын емін-еркін көрсете береді. 
Жұмыс сапасын арттыру үшін 
дәрігерлерге барлық жағдай-
лар жасалған. Бұл туралы хи-
рург-эндоскопист дәрігер Сайран 
Әмірқұлов мәлімдеді.

– Жаңа аппарат иілгіш эндо-

Нұрдос КӘРІМ,
«Ortalyq Qazaqstan»

Жаңа жабдықтармен  
толықты

Балқаш қаласындағы орталық аурухананың техникалық 
базасы толығуда. Мұнда жаңа медициналық құрылғылар орна-
тылды. Орталық ауруханадағы өңеш пен асқазанды тексеретін 
фиброгастродуоденоскопия (ФГДС) кабинетіне автоматтанды-
рылған жуу-дезинфекциялау депроцессоры және эндоскоптар-
ды кептіріп сақтауға арналған шкаф қойылды. Нақты айтқан-
да  жуу-дезинфекциялау аппараты мен эндоскоптарды кептіріп 
сақтауға арналған шкаф жуырда орнатылып, іске қосылды.

скоптарға химиялық тәсілмен 
жоғары деңгейде дезинфекция 
жасап, зарарсыздандырады. Бұған 
20 минут қана қажет. Бұрын бұл 
жұмыстар қолмен атқарылатын. 
Кем дегенде 50 минуттай уақыт 
кететін. Жаңа репроцессордың 
арқасында өңдеуге кететін уақыт 
үнемделіп отыр. Жаңа жабдық 
жаңа мүмкіндікке жол ашады, – 
дейді Сайран Әмірқұлов.

Мамандардың айтуынша, 

уі америкалық фирманікі болса, 
екіншісі Италияда жасалған.
БАЛҚАШ

Болат Сәрсенбаев кенді өлкеге 
сапары барысында облыс әкімінің 
әлеуметтік сала, ішкі саясат 
және әлеуметтік даму жөніндегі 
орынбасары Ербол Әліқұловпен 
және облыстың дін істері басқар-
масының басшысы Жанболат 
Сектаймен екіжақты кездесу өт-
кізді.  Кездесуде аталған орталық 
қызметінің негізгі бағыттары, 
Әлемдік және дәстүрлі діндер 
көшбасшылары съезінің тұжы-
рымдамалық идеяларын халықа-
ралық деңгейде ілгерілету жөнін-
де ой айтылды. Сондай-ақ, 2023 
жылдың қазан айында өтетін XXI 
Хатшылыққа дайындық барысы 
таныстырылды. 

Ал, одан кейін Болат Серға-
зыұлы Е.Бөкетов атындағы Қа-

● ДІН-ДІҢГЕК

Гүлнұр СЕРІКЖАНҚЫЗЫ,
«Ortalyq Qazaqstan»

Тұрақтылық тұғырнамасы
28 наурызда Конфессияаралық және өркениетаралық диа-

логты дамыту жөніндегі Н.Назарбаев орталығының басқарма 
төрағасы Болат Сәрсенбаев Қарағандыға жұмыс сапарымен 
келді. Сапар барысында кездесулер өткізіп, Е.Бөкетов атындағы 
Қарағанды университетінде Әлемдік және дәстүрлі діндер көш-
басшыларының VII съезі қорытындысы мен оның Декларация-
сы жөнінде студенттерге дәріс оқыды.

рағанды университетінде Әлемдік 
және дәстүрлі діндер көшбасшы-
ларының VII съезінің қорытын-
дысы мен оның Декларациясы 
жөнінде студенттерге дәріс оқы-
ды.

Дәріс аясында Болат Сәрсен-
баев студенттер мен магистрант-
тарды, профессорлық-оқытушы-
лар құрамын бейбіт өмір сүрудің, 
толерантты қоғам құрудың және 
конфессияаралық диалогтың біре-
гей қазақстандық үлгісімен таны-
стырды. 

Басқарма төрағасы Қазақстан 
посткеңестік елдерде бірінші 
болып өркениетаралық және 
конфессияаралық диалогтың 
жаһандық форматын таңдағанын 
алға тартып, ХХІ ғасырдағы ірі 
көшбасшылардың ешқайсысы 
өркениетаралық, конфессияара-
лық диалогты нығайту бойынша 

жаһандық стратегияны құру жо-
лында Әлемдік және дәстүрлі дін-
дер лидерлерінің съезін ұйымда-
стыру мүмкіндігін қолданбағанын 

ерекше атап өтті. 
– Әлемдік және дәстүрлі дін-

дер көшбасшылары съезінің жыл 
өткен сайын ауқымы кеңеюде. 
Оның 2003 жылдан бері тек Қа-
зақстанда өтіп келе жатқанын атай 
кеткен жөн. Кеше өткен съезде 55 
елден БАҚ өкілдері келді. 14-15 

қыркүйекте әлемнің ең мықты ба-
сылымдарында «Астана – әлемнің 
рухани астанасы» болып жария-
ланды. Қазақстанның әлемдік аре-
нада танылуы үшін осындай съезд 
өткізудің маңызы зор. Қоғамдық 
тұрақтылық, конфессияаралық қа-
рым-қатынас, ұлтаралық келісімді 

сақтау – барша адамзатқа қажет 
қасиет, – деді Болат Сәрсенбаев. 

Е.Бөкетов атындағы Қараған-
ды университетінің философия 
және психология факультетінің 
деканы Анара Макатова білім 
алушылар үшін мұндай дәріс өте 
қажет екенін айтты:

– Бүгінгі дәріс біз үшін өте 
құнды. Себебі факультетте Дін-
тану мамандығы оқытылады. 
Дәріске философия, социоло-
гия, политология мамандығында 
оқып жатқан магистранттар мен 
докторанттар да қатысты. Олар-
дың ғылыми зерттеуі үшін де бұл 
дәрістің маңызы зор. Астанада 
өткен Әлемдік және дәстүрлі дін-
дер көшбасшыларының VII съезі-
не қатысқан мемлекеттік өкілдің 
мол мағлұматы – студенттер үшін 
маңызды. Олар мазмұнды дәрісті 
зор ықыласпен тыңдады, – деді 
Е.Бөкетов атындағы ҚарУ-дың 
философия және психология фа-
культетінің деканы Анара Мака-
това. 

Бұған дейін съезд бойынша 
дәрістер Алматыдағы «Нұр-Мү-
барак» Египет ислам мәдени-
еті, әл-Фараби атындағы Қазақ 
ұлттық, Астанадағы Л.Гумилев 
атындағы Еуразия ұлттық, Түр-
кістандағы Қ.Ясауи атындағы Ха-
лықаралық қазақ-түрік универси-
теттерінде өткен. 

мұндай аппарат қалалық ауруха-
нада осы уақытқа дейін болмаған 
көрінеді. Құрылғылардың біре-

мәртебесі мен өкілеттіктерін, мемле-
кеттік бақылауды жүзеге асыратын 
лауазымды тұлғаларды материал-
дық-техникалық жарақтандыру, әле-
уметтік қорғау мәселелерін айқындау 
саласындағы мемлекеттік бақылауды 

Ұлылық пен кішілік

Ғасыр ғұламасы... Темағаң 
туралы аңызға бергісіз әңгіме-
лер көп. Атақ-даңқы Алаш асып 
әлемге тараған осы бір тұлғамен 
кездескен сайын қарапайымдылық 
деген ұғымның қаншалықты қа-
сиетті екенін сезіне түсесіз. Мен 
сондаймын деген тәкаппарлықтан 
мүлде ада жан. Ол кісімен әң-
гімелесу өте жеңіл. Шаршамай-
сыз. Қайта көп кездеспей кетсеңіз 
кәдімгідей аңсайсыз. Ұзақ жылдар 
ел алдында жүрдік, шаршы топта 
сөз бастадық. Біреулер отыратын 
дастарханы сәл төмендеу болса 
қабағы түйіліп, жүзінен ызбар 
шаша қарайтын. Сол жерге өзің 
отырғызғандай қараптан-қарап 
ыңғайсыз жағдайға түсетінбіз. 
Тілектің кезегі бойынша да тура 
осындай күйді бастан кештік. 
Ондай кісілер өзін өте жоғары са-
найтын. Төр менікі, алғашқы сөзді 
мен бастауым керек деген тәкап-
парлық жүректерін жаулап алған... 

Анадайдан батыр тұлғалы Те-
мағаң көрінгенде жадырап қоя бе-
реміз. Жүгіріп алдынан шығамыз.  
– Кешігіп қалдым, – дейді жәй ғана. 
Өзіне тән риясыз күлкісі болады.                                                                 
– Кешіксеңіз өзіңізден көріңіз, 
– дейміз қалжыңдап. Босаға ма, 
төр ме Темағаңа бәрі бір. Осында 
отырасыз, – деп бос орынға оты-
рғыза саламыз. Содан соң жәй 
ғана: Маған сөз бермей-ақ қой-
шы, – дейді. Сөз береміз ғой, бірақ 
қай уақытта беретінімізді өзіміз 
білеміз... Өйткені, ол кісі ешқашан 
жастарға ызбарланып қарамайды. 
Бізде Темағаңның қарапайым-
дылығын біліп алғанбыз. Арқаны 
кеңге салып жүре береміз. Дастар-
ханның төменгі жағында Темағаң 
отырады. Төрдегі төрелер жоғары 
отырғандарына мәз... Кейде осы 
жұрт Темағаңды біле ме екен, – 
деп ойлайсың.

Халықаралық ақпараттандыру 
академиясының академигі (толық 
мүшесі).

 Америка биографиялық ин-
ститутының ғылыми-зерттеу 
Кеңесінің мүшесі.

Халықаралық биографиялық 
орталық (Кембридж, Англия) «ХХ 
ғасыр ғұламасы» деген атқа ие. 

Қараша үйдің киесі
ХХ ғасырдың көрнекті ғалымы Темірғали Көкетай туралы әфсәнә

● ҒАСЫР АДАМЫ ТЕМІРҒАЛИ КӨКЕТАЕВ – 85 ЖАСТА

«ХХ ғасырдың аса көрнекті қай-
раткерлері» деген кітапқа өмірбая-
ны жазылған, күміс медаль иегері. 

Кембридждегі (Англия) Ха-
лықаралық биографиялық ор-
талықтың (Қазақстан мен Орта 
Азияның өкілі ретінде) Вице-кон-
сулы.

Білім, Ғылым және Мәдениет 
бойынша Әлемдік симпозиумге 

дау керек. Темағаң мектеп бітірген 
соң қой баққан. Бұл 1957-1959 
жылдар шамасы. Бозторғайдың 
шырылымен оянып, ақтылы қой 
өргізген бозбала шопанның, білім 
жолына түскені кейіннен ғой. 
1959-1964 жылдары Алматыдағы 
Абай атындағы Қазақтың мем-
лекеттік педагогикалық инсти-
тутының (қазіргі Абай атындағы 
Қазақ ұлттық педагогикалық уни-
верситетінің) физика-математика 
факультетінде (физика бөлімі) 

студенті атанады. Мамандығы фи-
зик. Физика әлемінің иіріміне бар-
май-ақ қояйын. Оған менің білік-
тілігім жете қоймасы анық. Менің 
таңғалатыным Темағаңның физи-
ка ілімінің аса терең білгірі бола 
тұрып кейде – осы мамандықты 
бекер таңдадым, –  деп өкінетіні. 
– Неге олай дейсіз Темаға?! Осы 
мамандықтың білгірі, ғұламасы 

(форум) шақырылған қазақ ғалы-
мы. (Дублин Ирландия Республи-
касы).

Бұл ғалым ағамыздың өмір-
дерек жылнамасында жазылған 
мәртебе-дәрежесінің бір парасы 
ғана.

Сөйткен Темағаң жайба-
рақат күліп, келелі жиындарда 
бұйырған жерге отыра береді. 
Мен сондай едім демейді. Төр-
ге ұмтылмайды. «Ұлық болсаң 
кішік бол», – деген халық дана-

лығы Темағаң сынды қарапайым 
тұлғаларға     айтылса керек сірә!

Физика мен лирика

Осындай атақ-абыройға Те-
мағаң инемен құдық қазғандай 
маңдай тер, адал еңбектің арқа-
сында жеткен. Әрине, әуелі Алла-
ның берген дарыны екенін мойын-

емесіз бе?! – дейміз күйіп-пісіп. 
– Жоқ, мен тарихшы не әдебиет-
ші болсам туған халқыма зәредей 
болса да пайдам тиер еді, – дейді 
ондайда Темағаң.

Мұндайда есімізге «пайда 
ойлама, ар ойла», – деген Абай 
хакімнің сөзі еске түседі. Осын-
шама атақ-дәрежеге дарын мен 
еңбектің арқасында жетіп отырса 
да Темағаңның жүрек түпкірін-
де туған еліме нендей пайдам 
тиді деген ойдың ұшқынын аңға-

ру қиын емес. Әрине, ғылыми-
технологиялық прогресс мейлін-
ше кемелденген қазіргі уақытта 
қазақ халқына физика ғылымы 
да аса қажет салалардың бірі 
екендігі белгілі ғой. Темағаңның 
өкінішін өз басым басқа қырынан 
бағамдаймын. Ол Темағаңның ру-
хани жан-дүниесінің өнерге, әде-
биетке, тарихқа жақындығынан 
болса керек. Темағаң халық ән-
дерін тыңдағанда тебіреніп кетеді. 
Поэзияны сүйеді. Туған халқы-
ның салт-дәстүрін құрметтейді. 
Қарағандының қай бұрышында 
өнер кеші болып жатса, сол жер-
ден Темағаңды көресіз. Ақындар 
айтысын көру үшін Қазақстанның 
кез келген түпкіріне тартып оты-
рады. Қазақ тілінің тағдыры үшін 
басын тауға да, тасқа да ұрып 
тынбай күресіп келе жатқанын 
қараша жұрт жақсы білсе керек. 
Халықаралық «Қазақ тілі» қоғамы 
Қарағанды облыстық филиалы-
ның жұмысын қолға алып, ұзақ 
жылдар басшылық жасауы, облы-
стық «Қазақ тілі және мәдениеті» 
қоғамдық бірлестіктің төрағасы 
болуының өзі Темағаңның азамат-
тық ұстанымының айқын көрінісі 
емес пе?! Қарағанды облыстық 
әкімдігінің «Тіл жанашыры» кон-
курсының «Тіл майталманы» но-
минациясының иегері болуы сол  
туған тілге деген құрметтің белгісі 
еді. Жиырма бес пен қырық бестің 
арасындағы азаматтардың атқара-
тын жұмысын Темағаң жетпіс бес 
жасында жалғыз өзі істеп жүрді. 
Шаршамады, шалдықпады, туған 
тіліміз үшін күресті. Сол ісін күні 
бүгінге дейін жалғастырып келеді

Білім мен мінез

 Ізетті адамның бойында ізгілік 
тұнып тұрады. Кейінгі кездерде 
ұлт көсемі Әлихан Бөкейханның 
«Ұлтқа қызмет ету білімнен емес 
мінезден» деген қанатты сөзі жиі 
айтылып жүр. Әрине, бұл жерде 
Әлекең білімді жоққа шығарып 
тұрған жоқ, адамға адалдық, із-
гілік, мейірімділік сияқты қаси-
еттердің де қажеттігін меңзеп 
тұр. Темағаң өз саласының біл-
гірі, ғұламасы. Физика әлемінде 
қандай арпалыстар, жаңалықтар 
болып жатқаны сол саланың ма-
мандарына белгілі шығар. Біздің 
толқын Темірғали Көкетайды 
елін-жерін, салт-дәстүрін, өнері 
мен мәдениетін, тарихын сүйетін 
нағыз ұлт жанашыры ретінде та-
ниды, бағалайды. Темағаң тұлғасы 

Арқа жұртының алдында осылай 
қалыптасты, осылай асқақтады. 
Темағаңның қазақ руханияты 
үшін сіңірген еңбегі ұшан-теңіз. 
Әсіресе, туған тіліміздің талай-
лы тағдырына қатысты рухани 
майданның ортасында жүргенін 
көзіміз көрді. Тіл үшін «күндіз 
күлмеді, түн ұйықтамады» десе де 
болады. 

Әрине, осының бәрі ұлтты сүю-
ден, құрметтеуден басталады. – Мен 
дүние жүзін көп аралаған адаммын. 
Талай елдің салт-дәстүрінен, та-
рихынан хабарым бар. Бірақ әлемде 
қазақтай ұлы халық жоқ, – дейді Те-
мағаң. Һәм бұл пікіріне айтар уәжі 
мол...

«2006 жылы Англияның Окс
форд университетінде лекция оқы-
ды. Бұл дүние жүзінің ұлы физиктері 
Ньютон, Резерфордтар маңдай терін 
төккен, әлемдегі саусақпен санар-
лық оқу орындарының бірі. Іргетасы 
1242 жылы қаланған. Англияның пре-
мьер-министрлері Уинстон Черчил-
ль, Маргарет Тэтчер осында оқыған. 
Т.Көкетаевтың дәрісін Франция, Гер-
мания, Англия, Жапония сынды іргелі 
елдердің аузына әлем қарап отырған 
жетпістен астам ғұламалары сүй-
сініп тыңдаған». Осы деректі кезінде 
Серік Ақсұңқарұлының жазбасынан 
оқыған едім. Кейін ғалым ағамыз-
дың өзінен сұрағанмын. Темірдей деп 
жүрген Темағам дәл осы жерде босап 
сала бергені... Көзіне жас алды. Мен 
түсіндім... Аузына әлемді қаратқан 
ағылшын мен жапонның, неміс пен 
кәрістің тағы басқа  ұлт-ұлыстардың 
кіл мықты ғалымдары қазақ физигі  
Көкетаевтың дәрісін ұйып тыңдаған. 
Жай тыңдамаған, таңдай қағып, там-
санған.

Арқаның ұлы байтағы... Сағымға 
оранған ақ бұйра сары белдер көз 
жетпейтін кеңістікке сіңіп бара 
жатқандай әсер қалдырады. Има-
нақтың бауырындағы Есен өзенінен 
түстікке қарай қозы көш жер жүрген-
де Қызылағаш топырағына тұяқ ілік-
тіресіз. Бұл – Темағаңның балалық 
дәурені қалған құт мекені. Оксфорд 
университетінде әлемнің әйгілі алпыс 
ғұламасын таң  қалдырып, дәріс оқып 
тұрған қара баланың кіндік қаны 
дәл осы Қызылағаш  топырағында 
тамған... Қойшының қараша үйінде. 
Қазір Көкетаев феномені туралы көп 
айтылады. Бәлкім, бұл қараша үйдің 
киесінен дарыған қасиет болар...

Қойлыбай АСАН,
Қазақстан Журналистер одағы-

ның мүшесі,
ҚР Мәдениет қайраткері

Кітапхананың 70 жылдық 
мерейтойы аясында ұйымдасты-
рылған жиынға жергілікті қа-
ламгерлер, студенттер, мектеп 
оқушылары, кітапханашылар қа-
тысты. Жаңа жинақтың тұсауын 
кеш қонағы Байбота Серікбайұлы 
мен кітапхана директоры Баян 
Қуанышқызы кесті. Оқырмандар 
назарына Байбота Серікбайұлы-
ның шығармашылығына арналған 
«Балалармен сырласқан сырбаз 
жазушы» кітап көрмесі ұсыныл-
ды. 

● ТҰСАУКЕСЕР

Балаларға арналған он томдық 

Жәлел ШАЛҚАР,
«Ortalyq Qazaqstan»

Абай атындағы облыстық балалар кітапханасында он том-
дық қазақ балалар әдебиеті антологиясының тұсаукесері өтті. 
Балалар кітабы апталығы аясындағы кешке ақын, халықара-
лық «Алаш» әдеби сыйлығының иегері, антологияны құрасты-
рушы Байбота Қошым-Ноғай арнайы шақырылды. Жинақ Ал-
маты қаласы әкімдігінің қолдауымен 2022 жылы Балалар жылы 
аясында 500 данамен басылған.

Ақын кішкентай оқырмандар 
сүйіп оқитын «Таңғажайып түс», 
«Достық  жоралғы», «Қуыршағым 
бар менің», «Таңертеңгі тәтті түс» 
сынды бірқатар кітаптың авторы. 
«Тіршілік ұясы» атты кітабы үшін 
1988 жылы Қазақстан Жастар 
одағы сыйлығы, «Жұмақ нұры» 
өлеңдер жинағы үшін 2019 жылы 
халықаралық «Алаш» әдеби сый-
лығы берілген.

Антологияны парақтап, жүй-
елі әрі балалар жалықпай оқитын-
дай тілі жеңіл шығармаларға толы 
екенін аңғардық. 

Іс-шарада №1 балалар музы-
ка мектебінің оқушылары әуеле-
те ән шырқаса, кеш қонағының 

«Анашым сезіп қояды!», «Кем-
пірқосақ» өлеңдерін №17 орта 
мектептің оқушылары Айсұлу 
Владимирқызы мен Ерғали Вла-
димирұлы мәнерлеп оқыды.

Антология «Қуыр-қуыр, 
Қуырмаш», «Ағайынбыз бәріміз», 
«Бейбіт күн», «Ғажайып құмы-
ра», «Балапан», «Алтын киік», 
«Ортаншы ұл», «Алатау ертегісі», 
«Қарлығаштың ұясы», «Мынау ға-
зиз дүние» атты он кітаптан тұра-
ды. Көптомдыққа Ыбырай Алтын-
сарин, Ахмет Байтұрсынұлынан 
бастап, орта буын және жаңа 
толқын жазушылары мен ақын-
дардың шығармаларымен қоса 
ауыз әдебиеті, тақпақтар, са-
намақтар, жұмбақтар, жаңылт-
паштар, әңгімелер, мысалдар, ер-
тегі, хикаяттар енген.

Еркін форматта өткен кеш-
те Байбота Серікбайұлы жас 
оқырмандармен емен-жарқын 
сырласып, сұрақтарына жауап 
берді. Өлеңдерін оқыды. Кешке 
қатысқан қонақтарды мазалаған 
басты сұрақ кітапты қалай сатып 
алу жөнінде болды. Өйткені, кітап 
сатылымда жоқ, бірақ, өте сұра-
нысқа ие...

Қазақстан Жазушылар одағы-
ның мүшелері Сүйіндік Жанысбай 
мен Қасым Ботанов сөз сөйлеп, 
антологияның сәтті құрасты-
рылғанын айтты, кеш қонағының 
шығармашылығына тоқталды. 
Бұл кешке Теміртаудан Қасым 
Ботанов, Руза Алдашева сынды 
ақындар бастаған бірқатар оқыр
ман арнайы келгенін атап өткен 
жөн.

– Антологияны «Жалын» бас-
пасы балалар әдебиеті редакция-
сында жұмыс істеп жүрген 1980 
жылдардан құрастыра бастадым. 

антология орыс тілінде алты том 
жарық көрген. Ал, қазақ бала-
лар әдебиеті антологиясы бір том 
ғана болып шыққан. Оның ішінде 
балалар әдебиетіне қатысы жоқ 
ақын-жазушылар да бар. Яғни, 
зерттеліп, жүйеленбеген. Ыбырай, 
Ахмет, Міржақып бәрі балаларға 
арнап шығарма жазған. Мұхтар 
Әуезов те балаларға арнап әңгіме-

Балалар әдебиетін оқырман қа-
уым да, жазушылар да менсінгісі 
келмейді. «Қазақта балалар әде-
биеті жоқ» дейтіндері де бар. Бар 
екенін көрсету үшін осы жауапты 
істі қолға алдым. Орыс балалар 
әдебиеті антологиясының сегіз 
томы, шет ел балалар әдебиетінің 

лер жазыпты. Бірақ, орыс тілін-
де. Соның бәрі түгенделді. Кейін 
«Балдырған» журналында істеген-
де де жұмысты үзбедім. Тиражы 
500-ақ дана. Өз басым әр қазаққа 
керек кітап деп есептеймін. Абай 
кітапханасы екі ай бойы қолқа-
лаған соң келіп, тұсауын кестік. 
Кітап өте сұранысқа ие, бірақ, 
тиражы аз болған соң сатылымда 
жоқ. Енді Алматы қалалық әкімді-
гі кітаптың қалған бөлігін тарату-

ды қолға алса екен, – дейді Байбо-
та Серікбайұлы. 

Сондай-ақ, кеште Сәкен Жүні-
совтің «Сақау бәтіңке» туын-
дысынан, «Менің атым Қожа» 
фильмінен үзінді көрсетілді. І 
томға айналып соғып, «Қуыр-
қуыр, Қуырмаш» ойынын және 
жұмбақ ойынын ойнатқанда бала-
лар белсенді қатысты. 

– Кітапхана қорында балаларға 
арналған қазақ тілінде сапалы, 
түрлі-түсті кітаптар көбейген сай-
ын оқырмандар саны да артады. 
Себебі, кітапханаға алғаш келген 
бала қызылды-жасылды әдемі 
безендірілген кітапқа қол созады. 
Қазақ балалар әдебиетінің антоло-
гиясы балалардың талғамына сай 
дайындалған. Кітапхана қорының 
осындай кітаппен толыққанына 
өте қуаныштымыз, – деп кітапхана 

басшысы Баян Қуанышқызына кеш 
қонағына ұжым атынан Алғыс хат 
және естелік сыйлық табыстады. 

Байбота Серікбайұлы да кітап
хана қорына «Мен жазбаймын 
өлеңді...», «Жұмақ нұры», «Үш 
қайнар. Три ключа» кітаптары 
мен жары Қалима Қалиқанқызы-
ның «Анфас» атты кітабын сыйға   
тартты. 

Жарнаманың пайда болу та-
рихына аз-кем экскурс жасар бол-
сақ, төркіні әріде жатыр. Ежелде 
базардағы сатушылар бүгінгі са-
тушыларымыздай затын мақтап жар 
салатын болған. Үй қабырғасына 
хабарландыру ілетін-ді. Қашып кет-
кен құлдарға iздеу салу туралы жа-
зылған папирустың табылуы осы-
ның жарқын дәлелі. 

Деректерге жүгінсек, 1474 
жылы Лондонда алғаш рет баспасөз 
бетiнде дұғалық сатылатыны жөнiн-
де хабарландыру жарияланыпты, 
ХVII ғасырда тек жарнамалық ха-
барландырулар басатын «Лондон 
газетi» жарық көрген. Ал, АҚШ-та 
газет арқылы жарнама беру ХVII 
ғасырдың басында кәдіпкі дағдыға 
айнала бастаған. 

Радиодан коммерциялық ақпа-
раттар беру 1920 жылдан бастап 
қолға алынған дейді. Теледидар 
арқылы жарнама тарату тек екiншi 
дүниежүзiлiк соғыстан соң жүзеге 
асқан.

Нарық заңдылықтары бiзге жар-
нама ұғымын кең көлемде алға тарт-
ты. Ол көпшiлiкке нарық теңiзiнде 
жүзуiне, нарықтық өмiрде жөн-жо-
баны бiлуiне жәрдемге келдi десек 
те артық емес. Жарнаманы әдетте 
сауданың қозғаушы күшi деп та 
айтып жатады. Анықтамасына кел-
сек, жарнама – түрлi өнiмнiң тұты-
нушылық сапасы және қызметi ту-
ралы оған деген сұранысты зерттеу 
мақсатында құрылатын ақпарат. 

Әуелден жұртшылық жарнамаға 
сенiмсiздікпен қарады. Жарнама 
мiндетi адамды керектi тауарын са-
тып алуға икемдеумен өлшенеді. 

Жарнама әлемiндегi белгiлi 
маман Дейвид Огилвидің «жарна-
маны көрген адам тауар не қызмет 
турасында ойда қалуы тиiс» дейтіні 
бар. Дейвид Огилви жарнама iсiнiң 
энциклопедиясы iспеттес «Қазiргi 
жарнама» деген кiтабында (Мэди-
сон университетi, Висконсин шта-
ты) миллиондаған доллар қаржы 
жұмсалған бейнежарнамаларды 
зерттеу нәтижелерiнде мынадай ой 
түйеді: 

– жарнама белгілі бір бұйым ту-
ралы ел назарын өзiне аударғанын 
мұрат тұтса да, өзге хабарларды қа-
тар айтуға кедергі болмағаны жөн;

– сюжет желiсi – көрерменнің 
өзі оқиғаның тiкелей қатысушы 
ретiнде сезiнуi керек;

– персонаждар тауардың нақты 
символы ролiн атқарады,  сон-
дықтан олар тартымды, халық 
сенiмiне ие бола алатындай дәреже-

● МӘСЕЛЕ 

Жарнама жайын сөз етсек…
Нарық тұрмыс-тiршiлiгiмiзге түпкiлiктi еніп, етене сiңiстi болып кетті. БАҚ-ты айтпағанның өзін-

де, көше бойына түрлi тұтыным, сұраным тауарлары жаппай жарнамаланып жататын болды. «Сауда 
мұраты – өтудi» мақсат тұтатын мұндай жарнамалардың ерекшелiгi – мейлінше қысқалығында. Жү-
гіртпедегі жарнамаға берілетін уақыт минутпен емес, секундымен өлшенедi. Осы уақытта зат-бұйым-
ның тиiмдiлiгiн халыққа жеткiзе алу талабы қойылады. Хас шеберлiкпен жасалған жарнамалар сондай 
үдеден шығып та жүр. Бірақ қазақшасы емес.

де болғаны жөн;
–  адам арын қорлайтын көрiнi-

стерге жол берiлмеуi қажет;
– оғаш, оспадар нәрсеге жол 

жоқ;
– мазмұны – адами, кәсіпкердің 

алаңсыз iскерлiк идеясы бағытында 
дамуы қажет;

– роликте қатып қалған көрiнi-
стерге емес, қимыл жағына көп 
көңiл  бөлген жөн. 

Түпкі ой жеңiл де тез қабылда-
нуы шарт. Сөз де, сөйлем де қысқа 
да нұсқа болсын. Көрермен көрiп 
отырған дүниенi суреттей беруге 
сөздi тым көп рәсуа етпегенi абзал. 

Жоғарыда айтылғандар  жарна-
ма үшін мәдениет те, өнер де жат 
емес дегенді білдіреді.

Бiздегі жарнамалық ролик-
терде көркiне тұлғасы сай жіптік-
тей жiгiттер мен хор қыздарының 
жарқыл-жұрқыл көрiнiстерiнiң ара-
сынан көздi ашып-жұмғанша жылт 
етiп жоқ болатын белгілі бір бұй-
ымның денсаулыққа зияндылығы 
жайында ескертпесiн ешкiм байқап 
та үлгермейдi. Озық елдерде мұн-
дай жарнамаларға қатаң тыйым са-
лынған. 

Жарнаманың тiлiн – нарықтың, 
бизнестiң, сауданың тiлiн қазақ-

Сөзінің реті келгенде жазушы 
һәм өнер зерттеушісі  Таласбек 
Әсемқұлов: «...Реклама – соның 
тамаша үлгісі. Кәдімгі ұнтақ кірді 
ашпайды, ал «N» фирмасының ұн-
тағы кірді екі есе таза қылып жуа-
ды! Астары – «N» фирмасының өн-
дірген ұнтағының ерекше екендігі. 
Реклама кір жуатын ұнтақ туралы 
миф тудырады. Әдепкі нәрсе маги-
ялық қасиетке ие болып шығады. 
Рекламалық фильмде ол ұнтаққа 
жан бітіп, тіріліп, потенциал сатып 
алушымен эмоциалдық қатынасқа 
түседі» – дейтіні бар («Саясат және 
мифология» // Алтын Орда. № 50 
(308), 16-22 желтоқсан, 2005 ж.) Бұл 
жерде үзіндіні жарнаманың шебер-
лігін сөз ету үшн келтіріп отырмыз. 
Сайып келгенде жалпы жарнаманы 
әрi бизнес құралы, әрi сөз өнерi, ше-
шендiк өнер туындысы деп ой түй-
iндеуге толық негiз бар. 

Жарнама адамның талғамына 
билiк жасайды. Оның мiндетi де 
сол – адамды елiктiру, өзiнiң жеке 
көзқарасынан айырып, дегенiне 
көндiру. Жарнама роликтерiн тұты-
нушылардың ақыл-талғамы үшiн 
айқас десе де болғандай. 

Жарнама жасаушылардың ай-
туына қарағанда, тұтынушыларды 

жасалынатын тауарлар мен қызмет 
көрсетуге сұранысты қалыптасты-
ру мақсатымен тұтынушыға жет-
кiзiледi». 

Жарнама санаға манипуляция 
жасайды деп қарау да баршылық. 

«қармаққа iлудiң» бес тәсiлi бар 
көрiнедi: бiрiншiден, жарнамалана-
тын тауардың сапасы мен сенiмдiлi-
гi; екiншiден, тауар түрiнiң тартым-
дылығы; үшiншiден, кәде үшіндігi; 
төртiншiден, дәстүрден ауытқымау; 
бесіншіден, ең соңғысы, әрi басты-
сы – дәлелдеме не айғақ үшін атақты 
адамдардың жеке пiкiрiн келтіру.

Жасаушы сценарий жарнама ро-
ликтерiнде осы аталған тәсiлдердiң 
бiреуiн басты назарда ұстайды. 
Осының бәрi шешен сөзбен өрiледi.

Ал біздегі гәп қалай? Жарнама-
лауда заң кеңістігі бізге қандай мүм-
кіндіктер беріп отыр? «Жарнама 
туралы» Қазақстан Республикасы-
ның 2003 жылғы 19 желтоқсандағы 
№508 заңымыз шықты. 

«Медициналық көрсетілетін қы-
зметтердің (көмектің) жарнамасын 
жүзеге асыру қағидаларын бекіту 
туралы» Қазақстан Республикасы 
Денсаулық сақтау министрінің 2020 
жылғы 21 қыркүйектегі № ҚР ДСМ-
105/2020 бұйрығы шықты. Оның 
төртінші тармағында:

«Қазақстан Республикасының 
аумағындағы жарнама (мерзімді 
баспасөз басылымдарын, интер-
нет-ресурстарды, ақпараттық агент-
тіктерді қоспағанда) қазақ және 
орыс тілдерінде, сондай-ақ жарна-
маның мазмұнын бір тілден екінші 
тілге аударған кезде оның негізгі 
мағынасын бұрмаламай жарнама 
берушінің қалауы бойынша және 
басқа тілдерде жүзеге асырылады» 
деп тайға таңба басқандай етіп жа-
зылған. Ал, бізде бұл талап ала-құла 
орындалып жүр. Мағынасының үй-
леспейтіні қазақ тілін етене білетін-
дердің күлкісін келтіріп, әжуаға 
қалып жүр. Үшінші бір заңымыз 
– «Әкімшілік құқық бұзушылық ту-
ралы Қазақстан Республикасының 
кодексінің (2014 жылғы 5 шілдедегі 
№235-V ҚРЗ) 75-бабында Қазақстан 
Республикасының тiл туралы заңна-
масын бұзғаны үшiн жауаптылық 
қарастырылған. Онда: «Деректе-
мелер мен көрнекi ақпаратты ор-
наластыру жөнiндегi талаптарды 
бұзу – ескерту жасауға әкеп соғады» 
делінген. Айыппұл жоқ. Ескерту 
ғана. 

Көше бойындағы маңдайша-
лардың, жарнамалардың орнала-
стырылуы, тілдік талаптардың 
сақталуын қадағалап жатқан құзы-
рлы орган жоқ секілді бізде. Әлде 
мүлдем жоқ. Әйтсе де бар үміт осы 
баптың 4-бөлігінде боп тұр. Онда: 
«Осы баптың үшінші бөлiгiнде 
көзделген, әкiмшiлiк жаза (ескер-
ту) қолданылғаннан кейiн бір жыл 
ішінде қайталап жасалған әрекет 
– лауазымды адамдарға, шағын 
кәсiпкерлiк субъектiлерiне немесе 
коммерциялық емес ұйымдарға – 
бес, орта кәсiпкерлiк субъектiлерiне 
– он, iрi кәсiпкерлiк субъектiлерiне 
жиырма бес айлық есептiк көрсет-
кiш мөлшерiнде айыппұл салуға 
әкеп соғады». Қазіргі күні есептік 
көрсеткіш – 3 450 (үш мың төрт 
жүз елу) теңгені құрайды десек, 
коммерциялық емес ұйымдар – 17 

шалауға ұмтылу мемлекеттiк тiлдi 
өмiрге етене енгiзудегi ең басты 
шарттардың бiрi ғана емес, бiре-
гейi. Ол толық мәндегі шешендiктi 
де талап етедi. Өйткенi, ол тек қана 
ғылымның, бiлiмнiң, техниканың 
жекелеген салаларының тiлi ғана 
емес, күнделiктi тiршiлiк тiлi. 

Соңғы отыз жылда ақпарат 
құралдары, оның iшiнде телеарна-
лар көрермендер мен жарнама бе-
рушiлердi өзiне бейімдеп үлгерді. 
Әрбiр жарнамалық ролик шешендiк 
шеберлiкпен жасалған өнер туын-
дысы деп бағаланатын пікір белең 
алды. 

Теледидар саласының зертте-
ушiсi Қ.Тұрсынов өзiнiң «Көгiлдiр 
экран құпиясы» кiтабында жарна-
маның газет, радио және теледидар 
үшiн тiршiлiк көзiне және табыс 
табу жолына айналғанын, олардың  
жарнама аудиториясын ұлғайтуға 
мүдделi екенiн айта келiп, жарна-
маны теледидардың жанры ретiн-
де қарастырады. Ол былай дейді: 
«Жарнама – тұтыну қасиеттерi 
және қызмет көрсету түрлерi тура-
лы хабар. Ол тапсырма берушiнiң 
есебiнен, бiрақ оның тiкелей қаты-
суынсыз бұқаралық ақпараттың әр 
түрлi арналары арқылы жарнама 

250 теңге, орта кәсіпкер – 30 450, ал 
iрi кәсiпкер – 86 250 теңге айыппұл 
төлейді екен. Шаруасын дөңгелетіп 
отырған кәсіпкерлерге бұның түк 
те емес, қыңқ демейді. Мәселен, 
Қарағандының Алалыкин көшесін-
де атауы француз тілінде жазылған 
сұлулық салоны бар. Қанша ескерту 
жасасақ та, жарнама тілін әлі күн-
ге өзгертпей отыр. Өзгерткісі жоқ. 
Құлқы жоқ. 

Қоғамның мемлекеттік тілге 
құрметпен қарау мәдениеті төмен. 
Қарағанды мен Теміртауды Ресей 
қаласы дерсің. Тілдерді қолдануды 
реттеп, ұйымдастырып, қадағалап 
отыратын Қарағандының облыстық 
тіл басқармасында еш қайран жоқ. 
Мемлекеттік тілге немкетті қараған-
дарды бастан ұрғандай етіп зеңгітіп 
тастайтын қауқарлы күш тетігін 
бермесе не істей алмақ ол басқар-
ма?! 

Тіл заңдылығы тек тілдер меке-
мелерінен ғана емес, сол салаға жа-
уапты әрбір құзіретті органдардан 
да сұралуы керек. Кәсіпкерлердің 
заңсыздығы Кәсіпкерлік мекемелер-
ден, құрылыс нысандары бойынша 
Құрылыс мекемелері жауапты бо-
луы тиіс. Әр мекеме, орган өздерін-
дегі тіл заңдылығының бұзылуына 
жауап берсін. Әйтпесе, бізде тіл 
мекемелерінен басқа органдар тіл 
мәселесіне немқұрайды қарайды. 
Мысалы: Қарағандыда тұрғын үй 
кешендері «Трилистник», «Панель-
ный центр» «Комфортный дом», 
«TBL», «Sattiluks», т.б. атаулармен 
аталады. Осы қателіктерді құрылыс 
компаниялары мен Әділет органда-
ры түзетіп отырулары керек. Кейбір 
мекемелер мен тойханалар өзіміз 
түсінбейтін қытай, кәріс, жапон гра-
фикаларымен жазылған атаулары 
түсініксіз тілде. 

Қарағандыда мемлекеттік тіл 
ахуалының әлі күрделі де қиын 
екенін тағы бір еске салу бұл. Облы-
стық мәслихаттың жаңа құрамы сай-
ланды. Алдағы уақытта бұл орган 
облыстық дәрежеде тілдік ахуалды 
қаперге алады деген үміттеміз. Біз 
тек жарнамалар мен маңдайшалар-
дағы мемлекеттік тілдің осалдығын 
ғана сөз етіп отырмыз. Бүгінгі күн-
нің парқы кем нарық әкелген бәсе-
келестік бәйгесіндегі қазақ тілінің 
мүмкіндігін шектеу, қолдан замана 
талаптарына толықтай жауап бере 
алмайтындай ету келешекте тума 
тілдің біртіндеп қолданылуын азай-
ту, тіпті жойылып кету қаупін туғы-
зады. Айта берсең, күн тәртібінде 
буы бұрқырап тұрған шешілуін 
күткен түйткілді мәселелер жет-
кілікті-ақ, біз бұл жерде соның бір 
парасын ғана сөз етіп отырмыз. Заң 
кеңістігінде құқық бұзушылықтар-
дың алдын алу деген түсінік бар, бұ-
нымызды да сол қатарға жатқызуға 
әбден болады.

Елеужан СЕРІМОВ,
«Облыстық қазақ тілі және 

мәдениеті қоғамы»
 қоғамдық бірлестігінің 

төрағасы

Жаһандану үрдісі жағамыздан 
алып, өркениет өрекпіп тұрған за-
манда мұғалім мәртебесін әупірім-
мен көтеріп алған елдің азаматымыз 
ғой. Біздің бала күнімізде үлкен-
дердің қолына су құйғанымызда 
«Мұғалім бол!» деп бата беретін 
еді. Ана бір жылдары сол алғыс 
қарғысқа айналғандай болғаны да 
жасырын емес. Қоғамдағы ұстаз 
беделінің түсуі тұтас бір дәуірдің 
дәруменге зәру ағзадай күй кеш-
кенін қайда қоярсың?! Әсіресе, 
Тәуелсіздіктің алғашқы жылдарын-
дағы аласапыран кезеңде ауыл мек-
тептерінде мұғалім болғандардың 
тартқан мехнатын айтыңыз...

Бар ғұмырын ұрпақ тәрбиесі-
не арнаған, ұлы мұрат жолындағы 
еселі еңбегінен рухани ләззат алып 
өткен табиғи ұстаздардың бірнеше 
буыны келместің кемесіне отырып, 
мәңгілікке сапарлап та кетті. Солар 
көрмеді ғой, бүгінгі мұғалімнің биік 
мәртебесін. Менің бүгінгі кейіпкер-
лерім де солардың қатарынан.

Орыс халқының ұлы ұстазы 
Константин Ушинский «Мұғалім ісі 
– сырттай қарапайым болғанымен, 
тарихтағы ең ұлы істің бірі» деген 
екен. Айтса, айтарлықтай-ақ.  Ал, 
қазақтың Мағжаны айтады: «Қа-
зақтың тағдыры, келешекте ел бо-
луы да мектебінің қандай негізде 
құрылуына барып тіреледі. Мек-
тебімізді таза, берік һәм өз жанымы-
зға (қазақ жанына) үйлесетін негізде 
құра білсек, келешегіміз үшін тай-

● ТАҒЗЫМ

Бір бәйтерек, бір шынар	
ынбай-ақ серттесуге болады», – деп. 
Осы екі ғұламаның қанатты қағида-
сы ойыма түсе қалса, Жаңаарқаның 
«Өркендеу» деп аталатын бұйығы 
ауылындағы негізгі мектепте қол 
ұстасып 35-40 жылдай ұстаздық 
еткен ерлі-зайыпты Диқан Балтаба-
ев пен Бибісара Бөлекбайқызының 
есімдері жадымда жаңғырады.  

Жалпы, жазиралы Жаңаарқа 
атырабында есімдері зор құрметпен 
аталатын ұлағатты ұстаздар аз емес. 
Тіпті, аудан орталығындағы мектеп-
терде емес, ғұмыр бойы ауыл мек-
тептерінде ұстаздық етіп, шалғай-
дағы шағын ауылдың шамшырағына 
айналған ұстаздар қаншама?! Сонда 
да, үздіксіз 33 жыл мектеп директо-
ры болған Диқан Балтабайұлы мен 
40 жыл қазақ тілі мен әдебиеті пәні-
нен дәріс берген Бибісара апайдың 
бәсі жоғары тұрады. Өңірдің үл-
кен-кішісі осы екі ұлағатты жанның 
есімін құрметпен атап, шынайы іл-
типатпен еске алып отырғанын ғана 
көресіз.

...Диқан ағаның әкесі Балтабай 
атамыздың да есімі аудан тарихы-
на алтын әріппен жазылған десе 
болады. Сонау 30-ыншы жылдар-
дың дүрбелеңінде саяси көзқара-
сы үшін қуғын көрген Балтекең 
өміріндегі ақтаңдақтар баласы 
Диқанның тағдырына ықпал етпеді 
деп айта алмаймыз. Мектеп дирек-
торлығынан да жоғары лауазымды 
қызметтер атқаруға қабілет-қа-
рымы, білім-білігі жетіп тұрса да, 

қырағы Компартияның сүзгісінен 
өтпей қалған кездері болған. Ди-
ректорлықтың өзінде де домалақ 
арыздан көз ашпай, үнемі мораль-
дық мәселесі майшаммен қаралып, 

түртпектеумен ғұмыр кешті. Солай 
бола тұра, Диқан мұғалім өскелең 
ұрпақтың болашағына асқан жау-
апкершілікпен қарайтын азаматтық 
ұстанымынан бір сәтке де айныған 
жоқ. Адал жүріп, тік сөйледі. Мек-
теп мұғалімдерінің әлеуметтік тұр-
мысын өз мүддесінен биік қоятын 
парасат иесі болды.

«Өркендеу» – орталықтан 
шалғай, жолдан бұрыс жатқан 
шағын ауыл. Маман жетіспейді. 
Жолдамамен келген мұғалімнің өзі 

үш жылдан соң тайып тұрады. Бір 
мұғалім 3-4 пәннен сабақ беретін 
заман Өркендеу негізгі мектебі үшін 
өткен ғасырдың 70-інші жылдарын-
да туған. Сонда да, басшының биік 

талабы мен біліктілігі мектептің 
білім беру көрсеткішін көштен қал-
дырмапты. Шалғайдағы мектептен 
қазақтың маңдайдағы бағына ай-
налған талай түлек түлеп ұшқаны 
– бұл сөзімізге айқын дәлел. Бір 
ғана белгілі қаламгер, «Айгөлек» 
балалар журналының бас редакторы 
Қымбат Әбілдинаны айтыңыз... Ай-
тқандай-ақ, Бибісара мұғалім – осы 
Қымбат апайдың сынып жетекшісі. 

Еңбек жолын Жаңаарқа ауданы-
ның тағы бір шалғай ауылы «Рас-

свет» совхозының (қазіргі Қараағаш 
ауылы) Ынталы орта мектебінде 
бастаған ерлі-зайыпты ұстаздар ши-
рек ғасырдай мерзім «Өркендеу» 
ауылында қызмет етті. Отағасы – 
директор, Бибісара апай – мұғалім. 
Ауыл мектептерінің оқушылары 
науқан кездерінде шаруашылық жұ-
мысына қолғабыс ететін бір үрдіс 
болып еді ғой. Ондай кездерде бала 
өмірінің қауіпсіздігі үшін Диқан 
Балтабайұлы директор басымен сол 
балалардың ішінде өзі жүрді. Ал, 
сенбілік, мектептің жөндеу жұмы-
стары дегеннен Бибісара апай да 
директордың жұбайы ретінде шет 
қалып көрмепті.

Ұйымдастырушылық қабілеті 
мен кәсіби шеберлігін жоғары баға-
лаған ауданның оқу бөлімі Диқан 
ағаны Ақтүбек орта мектебінің ди-
ректорлығына тағайындады. «Өр-
кендеу» бөлімше болса, «Ақтүбек» 
– совхоз орталығы. Қос қабатты 
типтік жобадағы мектеп демесеңіз, 
Одақ ыдырап, экономика құлдырап 
тұрған жылдардағы барлық ауыл 
мектептерінің киген кебін бұл мек-
теп те айналып өтпеген. Бала саны 
азайған. Зәулім мектепті жылыту 
– күрделі мәселе. Айлап-жылдап 
еңбекақы алмаған мұғалімдер ақша-
ның мөрін ұмыта бастаған. Төзгені 
төзіп, төзбегені аудан, қала орта-
лықтарына қоныс аударып жатыр. 
Қарамағындағы ұстаздарға мұның 
барлығы уақытша қиындық, өтпелі 
кезең екенін байыппен түсіндіріп, 

осынша күрделі уақыттың ауыр жү-
гін мойнына артып алып директор 
Балтабаев жүр. Еңбектері зая кет-
кен жоқ. Ерлі-зайыпты ұстаздардың 
екеуі де ҚазКСР Оқу-ағарту ісінің 
үздігі атанып, бірнеше мәрте Ми-
нистрліктің Құрмет грамотасымен 
марапатталды.

Бәрі де өтті. Уақыт шығыршығы 
кері айналмайды. Диқан ағаның та-
бандылығы мен Бибісара апайдың 
байсалды болмысы бәрін жеңді. 
Ұстаздар отбасында дүниеге келген 
жеті баланың барлығы жоғары білім 
алып, өз салаларында абыройлы қы-
змет етіп жүр. Кенжелері Нұрдәулет 
қана ата-анасының ұлағатты жолын 
таңдап, Ақтүбек мектебінде ұстаз-
дық етуде. Қарашаңырақтың иесі.

Заман өзгерді. Реформадан көз 
ашпаған еліміздің білім беру сала-
сы соңғы 4-5 жылда ғана бір ретке 
келіп, мұғалім мәртебесі нақты-
ланды. Әттең, бұл күнді Диқан аға 
мен Бибісара апай көре алмады. 
Диқан ағаның өмірден озғанына 10 
жыл, Бибісара апайдың ортамыздан 
алыстағанына 1 жыл толып отыр. 
Кіндіктерінен өрбіген жеті баладан 
тараған ұрпақтары мен жүздеген 
шәкірттерінің жүзіне мұң, жүрегіне 
сағыныш ұялатып кете барды.    

Бір әулеттің ғана емес, барша ха-
лықтың қадірлісі болған, кісіліктің 
үлгісіне, білімнің бір бәйтерек, бір 
шынарына айналған асыл жандарға 
деген ел құрметі еселеніп, жақын-
дарының, шәкірттерінің сағынышы 
ұлғайып барады. «Тау алыстаған 
сайын биіктейді» ғой...

Е.КӘРІБАЙҰЛЫ

R

Суреттер ашық дереккөзден алынды

2023 жылдың 28 наурызында Құрал-
бай Несіпбекұлы Меңлібаев өмірден озды. 
Құралбай Несіпбекұлы «Bolashaq» акаде-
миясында 2009 жылдан 2022 жылға дейін: 
перспективалық даму жөніндегі проректор 
(2009-2011ж.ж.), ғылыми жұмыс жөніндегі 
проректор (2011-2013 ж.ж.), ректор (2013-
28.08. 2022 ж. ж.) лауазымдарында жұмыс 
істеді.

Ұжымда 13 жыл басшы болып жұмыс 
істеген кездерінде Құралбай Несіпбекұлы 
ұжымның тұрақты, әлеуметтік қорғалуы 
үшін қолдан келгеннің бәрін жасады. Қызмет істеген жылдары ол 
«Bolashaq» академиясына жоғары оқу орнының үздік озық тәжірибесін 
енгізді, қатаң тәлімгерлік стилін ұстанды, қызметкерлерді өзінің кәсіби 
деңгейін көтеруге ынталандырды. Құралбай Несіпбекұлы стратегиялық 
дамуға, жаңа мамандықтар ашуға, білім беру бағдарламаларын әзірлеу-
ге және тізілімге енгізуге, перспективалы педагогтарды тартуға, жалпы 
контингенттегі шетелдік студенттердің үлесін арттыруға, халықаралық 
ынтымақтастықты дамытуға үлкен мән берді. Құралбай Несіпбекұлы 
оқуда, ғылымда және спортта жетістіктері бар студенттерге ерекше құр-
метпен қарап, үнемі қолдау көрсетіп отырды.

«Bolashaq» академиясының ұжымы Қазақстан «Педагогика 
Ғылымдары Академиясының» академигі, профессор Құралбай 
Несіпбекұлы Меңлібаевтың қайтыс болуына байланысты туыста-
ры мен жақындарына қайғысына ортақтасып, көңіл айтады.

 Құралбай Несіпбекұлы МЕҢЛІБАЕВ

Белгілі ғалым, философия ғылымдары-
ның кандидаты, профессор, Қазақстанның 
«Педагогикалық Ғылымдар Академиясы-
ның» академигі, Қарағанды Бөкетов универ-
ситетінің қауымдастырылған профессоры 
Құралбай Несіпбекұлы Меңлібаев дүниеден 
озды.

Профессор Құралбай Меңлібаев – 45 
жылдан астам ғұмырын ғылым мен ұстаз-
дық қызметке арнаған. 1993-2004 жылдары 
Е.Бөкетов атындағы Қарағанды мемлекет-
тік университеті әлеуметтік жұмыс факуль-
тетінің деканы, 2004-2009 жылдары Е.Бөке-
тов атындағы Қарағанды мемлекеттік университетінің оқу-әдістемелік 
бірлестігі бойынша проректоры, 2009-2011 жылдары Қарағанды «Бо-
лашақ» университетінің перспективалық даму бойынша проректоры, 
2011-2013 жылдары Қарағанды «Болашақ» университетінің ғылыми 
жұмыстар бойынша проректоры, 2013-2022 жылдары «Bolashaq» ака-
демиясының ректоры болып қызмет атқарды. 2022 жылдан күні бү-
гінге дейін Қарағанды Бөкетов университетінің дене мәдениеті және 
спорт факультетінде қауымдастырылған профессор ретінде қызмет 
атқарып, ғылыми және педагогикалық қызметтегі мол білімін және 
тәжірибесін бөлісті. Ұлағатты ұстаздың жарқын бейнесі шәкірттерінің,                   
әріптестерінің жадында мәңгі сақталады.

Отандық және шетелдік ғалымдар арасында Құралбай Меңлібаев-
тың беделі жоғары болды. Студенттерге тәлім-тәрбие беріп, ғылымға 
баулып, ғылыми-зерттеу жұмыстарымен айналысуына қолдау таныт-
ты. Жастарды жетістікке жетуге ынталандырды. Құралбай Несіп-
бекұлының көптеген шәкірттері Қазақстан Республикасы Білім және 
ғылым министрлігінің мақтау қағаздарымен және дипломдарымен 
марапатталған. Ғалым Құралбай Несіпбекұлы 90-нан астам авторлық 
ғылыми еңбектің авторы.

Е.Бөкетов атындағы Қарағанды университетінің ұжымы 
Құралбай Несіпбекұлы Меңлібаевтың отбасына, туған-туыстары-
на, жақындарына қайғырып көңіл айтады.

 Құралбай Несіпбекұлы МЕҢЛІБАЕВ

Еске алу

ТОО «AlemGaz» уведомляет потребителей о понижении тарифа, 
на услуги розничной реализации сжиженного емкостного через  ГРУ  
с 5 апреля 2023 года и составит 172,47 тенге за 1 кг без учета НДС.

Қарқаралы ауданының Құрметті аза-
маты, Егіндібұлақ тумасы, аяулы да,  
асқар таудай әкеміз  Төлеген Жұмашұлы                                 
АРКОНОВТЫҢ дүниеден озғанына 2 
сәуір күні 40 күн болады. Әкеміз мәңгі бақи 
қасымызда жүретіндей,  тіпті, қарт деп ай-
туға қимайтынбыз,  ол кісінің бұл дүниеден 
кетіп қалғанына әлі де сенер емеспіз..   Шір-
кін, өмір-ай! Әттең-ай! деп ешкімге бейнетін 
салмай, қандай өзі алғыр, бетті болса да, 
бізге білдіртпеді, Жан-Әке! 90-ға келеді деп  
ойладық, әжеміз Күлшим 90-ға аяқ басып 
еді... Әлі де армандары болып еді!

Әкеміздің өмірбаянына қарасақ, еңбек жолын ерте бастаған, ұстаз 
болу жолын тандады. Сол 1962-1964 жылдары Киров ауданының №20 
кешкі жұмысшы жастар мектебінде мұғалім болып бастаған, одан  кей-
ін Егіндібұлақ ауданының кәсіптік-техникалық училищесінің дирек-
торы, 16 жыл аудандық оқу бөлімінің меңгерушісі болып қызмет етті. 
Егіндібұлақ ауданы тараған соң 2001 жылдан бастап,  Қарағанды қала-
сындағы №77  Б.Момышұлы атындағы орта мектепте физика пәнінің  
мұғалімі болып қызмет етіп,  шәкірттерді  біліммен сусындатты. 53 жыл 
бойы педагогика саласында қызмет  еткені үшін  «Қазақ ССР халық 
ағарту ісінің озық қызметкері» (1983ж), «СССР оқу ағарту ісінің үзді-
гі» (1984ж), «Ерен еңбектері үшін»  Лениннің 100 жыл туғанына қарсы 
(1970 ж), Ұлы Отан соғысындағы Жеңіске 65 жыл  (2010 ж)  медаль-
дарымен марапатталды. Ал, 2012 жылы «Қазақстанның Еңбек сіңірген 
қайраткері»  атағына ие болды.

2019 жылы «Ерен еңбегі үшін» медаліне ие болды...
Соғысқа катыспаса да, кеудесі медальға толып жарқырап, бар білімін 

шәкірттеріне жеткізе білген үшін, еліне, халқына деген сүйіспеншілігі 
үшін еңбегі бағаланды!

«Еңбек етсең ерінбей, тояды қарның тіленбей» деп ұлы қазақ ай-
тқандай  әкеміз бізге  «Еңбек етіңдер!», «Жақсылық жасаңдар!»  ол 
жақсылық сендерге  мүмкін қайтпайды, бірақ сендердің балаларыңның 
алдына келеді деуші еді... Жан-Әке! әрбір сөзіңізді, қимылыңызды, тіпті, 
істеген істеріңізді, еске алып, сағынудамыз. 

Аналарыңа қараңдар, сол аман болсын, оны ренжітпеңдер деп,  табы-
стап кеттіңіз бізге, Әкетай! 

Жаныңыз жәннатта,  топырағыңыз торқа, иман байлығын берсін! 
Сіздің аяулы да жылы бейнеңіз біздің есімізде мәңгі бақи сақталады! Біз, 
сізді ешқашан ұмытпаймыз!

Әке! Сізді  ұл-қызың қылады үлгі,
Тәңірім пейіш қылсын тұрағыңды.
Еткен еңбек, ұстаздық ізгі жолың,
Әкешім, лайламаймыз бұлағыңды.
Сағынышпен өзіңді еске аламыз,
Ешқашан сөндірмейміз шырағыңды!
Еске алушылар:  жұбайы – Жөкен, балалары – Бауыржан-Жұпар, 

Нұрсұлтан-Марал, Серік-Сандуғаш, немерелері – Ақнұр, Айғаным, 
Бекзат, Бекболат, Аяулым, Аружан, шөберелері – Айзере, Айнель.

Р.S. Марқұм әкеміздің 40 күндік асы 2 сәуір күні, Камилла мей-
рамханасында, Сатыбалдина 28/2, сағат 19:30-да (ауыз ашар уақы-
тында) беріледі.

Қарағанды облысы бойынша Ішкі мемлекеттік аудит департаментінде 
мемлекеттік қызметшілерінің Ар-намыс кодексінің, мемлекеттік қызмет және 
жемқорлыққа қарсы күрес туралы заңдарының нормаларын департамент қызмет-
керлерінің бұзу фактілерін хабарлау үшін 9.00-18.00-ге дейін жұмыс тәртібімен 
56-31-35, 56-25-82 сенім телефондары қызмет етеді. Жеке және заңды тұлғалар-
дың өтініштеріне арналған электрондық мекенжайы  fink.kar@minfin.gov.kz

Бүгінде әлем бойынша халық қолданысындағы көлік саны еселеп артуда. Егер осыдан 30-40 жыл бұрын 
көлік тізгіндеген ер адамдарды ғана көрсек, осы күні 18-ге толған қыз-жігіттерден бастап, қариялар мен кейу-
аналардың өзі түрлі көлікті емін-еркін басқаруда. Әрине, халықтың ауқатты өмір сүріп, көлігін игілігіне жара-
тып жатса ол мемлекет экономикасының көтерілгені. 

● САҚТЫҚТА ҚОРЛЫҚ ЖОҚ

Жол ережесін ескерсек...

Бірақ, өкінішке қарай, жүр-
гізушілердің жол ережесін жетік 
меңгермеуі, оған немқұрайлы қа-
рауы және жаяу жүргіншілердің 
жолдан өту кезінде бейқамдығынан 
көптеген жол-көлік оқиғалары 
орын алуда. 

Жалпы, жол-көлік оқиғасына 
қатысты қылмыстық істер Қылмы-
стық кодекстің 11-бабына сәйкес 
ауыртпалығы жеңіл немесе орташа 
қылмыс болып дәрежеленеді. Се-
бебі, аталған қылмыстар абайсызда 
жасалатыны, ешқандай жүргізуші 
адамды немесе басқа көлікті қа-
сақана соқпайтыны белгілі. 

Жол-көлік оқиғаларына қаты-
сты қылмыстық істердің статисти-
касына тоқталсақ 2022 жылы облыс 
аумағында Кылмыстық кодекстің 
345, 345-1, 346-баптарында көз-
делген 102 қылмыстық іс қаралып, 
кінәлі көлік жүргізушілері қылмы-
стық жауапқа тартылған. 

Қаралған қылмыстық істердің 
11-і бойынша жәбірленушілер орта-
ша және ауыр жарақат алса, 16 қыл-
мыстық іс бойынша адам қайтыс 
болып, кінәлілер заңға сәйкес тиісті 
жазаларын алды. Одан бөлек, мас 
күйде көлік басқару салдарынан 
алты жол-көлік оқиғасы орын 
алған. Нәтижесінде алты  адамға 
қатаң жаза тағайындалды. 

Сонымен бірге, мас күйін-
де көлік жүргізгендерге қатысты 
жазаның күшейуіне байланысты, 
бұрын көлік құралдарын басқару 
құқығынан айырылып, алкогольдік, 
есірткілік немесе уытқұмарлық ма-
саң күйдегі адамның көлік құралын 
басқару деректері бойынша 69 адам 
бас бостандығынан айырылды. 

Көрсетілген 69 сотталғанның 
9-ы көлікті мас күйінде басқарып 
басқа көлікке немесе жол бой-
ындағы қоршау, шамдарға зақым 
келтірсе, 78-і ешкімге зақым кел-
тірмеген, тек мас күйінде көлікті 
басқарғаны үшін сотталды.

Қылмыстық кодекстің 346-ба-
бына сәйкес, егер жүргізуші 
әкімшілік жазаға тартылып, жүр-
гізуші куәлігінен айырылғанына 

бағдаршаммен қамтамасыз етілме-
ген, жаяу жүргіншілерге арналған 
жолақтардан өткенде өте сақ болу 
қажет. Себебі, көліктерде кенеттен 
ақау пайда болуы немесе жүргізуші 
жаяу адамды байқамай қалуы мүм-
кін. Әрине, осындай жағдай салда-
рынан жол ережесін бұзған жүр-
гізуші жауапқа тартылады. 

Бұл жерде жаяу жүргінші жол-
дан өткенде абай болса, жылдам 
қимылдап кенеттен орын алуы 
мүмкін жол оқиғасын болдырмауға 
себепші болар еді.

Егер, жаяу жүргіншілер жолда 
сақтық танытып, шапшаң қимыл-

қарамай мас күйінде көлік басқар-
са, ол қасақана қылмыс жасаған бо-
лып саналады. 

Сот тәжірибесіне сәйкес, жаза-
ны жеңілдететін қандай мән-жай-
лар болса да, оның жасы, жынысы-
на қарамастан міндетті түрде алты 
жылға дейін бас бостандығынан ай-
ырылады. Себебі, мас күйінде көлік 
басқару жүргізушінің әрекеті өзіне 
ғана емес, қоғамға да өте қауіпті.

Қалаларда, үлкен тас жолдар-
да көліктердің қақтығысуы неме-
се жол-көлік оқиғаларының орын 
алуы жол қозғалыс ережелерінің 
сақталмауынан, әсіресе жылдам-
дыққа қатысты талаптың бұзылуы, 
көліктерде кенеттен ақаулар пай-
да болуынан және жаяу жүргін-
шілердің кенеттен болатын қауіпке 

немқұрайлы қарауынан орын алып 
жатады. 

Ата заңымызда адам мемле-
кетіміздің ең басты байлығы деп 

көрсетілген. Өкінішке қарай бейбіт 
заманда мемлекет байлығына нұқ-
сан келіп, жол-көлік оқиғаларынан 
адамдар көз жұмып жатса, кейбіре-
уі мүгедек арбасына таңылуда. Сол 
себепті де осы қылмыс түрлеріне 
қатысты тағайындалатын жаза түр-
лері барынша күшейтілді.  

Тағы бір айта кететін мәселе 
жаяу жүргіншілерге қатысты. Көп 
жағдайда жаяу жүргіншілер жолдан 
кесе көлденең өткенде жан-жағына 
қарап, ешқандай қауіптің жоқтығы-
на назар аудармай жайбарақат 
жүретіндері қынжылтады. Егер, 
бағдаршам бар жерде өз құқығын 
пайдаланып, қалай жүріп өтседе 
еркі. Өйткені, көліктер жол ереже-
сіне сәйкес бағдаршамның қызыл 
түсіне міндетті түрде тоқтайды. Ал, 

даса, аталған мәселе де, көлік кеп-
телісін болдырмауға да өз септігін 
тигізер еді.

Сондықтан, үйде ата-аналар, 
оқу орындарында ұстаздар жолда 
болуы мүмкін қауіпті жиі балала-
рымыздың құлағына жиі құйып 
отырсақ, көптеген жол-көлік оқиға-
ларды болдырмауға үлкен үлес қо-
сар едік.

Сақтықта қорлық жоқ де-
ген мақалды үнемі жадымыздан 
шығармасақ, көптеген қауіп-қатер-
ден аман боламыз. 

Медеу ЖАҚАНОВ, 
облыстық прокуратураның 

басқарма бастығының
орынбасары, 

әділет кеңесшісі

«Қарағанды облысының Азаматтық Альянсы» Қауымдастығы» 
ЗТБ және «Қарағанды облысының кәсіпкерлер қауымдастығы» ҚБ 
«Қоғамдық процестерді зерделеу және талдау орталығы» ҚҚ атқарушы 
директоры, дінтанушы, Қарағанды облысының дін мәселелері жөнін-
дегі ақпараттық-түсіндіру тобының мүшесі Серік Қуатұлы Тілекбаевқа 
жұбайы 

Жібекүл ТІЛЕКБАЕВАНЫҢ 
мезгілсіз қайтыс болуына байланысты шын жүректен көңіл айтады.

Әріптесімізге және досымызға ертеңгі жақсылыққа деген сеніммен 
терең көңіл айтамыз.

Қaзaқ тiлi. Мeнiң aнa тiлiм. Бaй, әyeздi, шұрaйлы, тeгeyрiнi мықты. 
Oлaй дeгeн сeбeбiм, өмiрдiң aлмaстaй қыры мeн aбзaл сырын түсiнe 
бiлyiмe бaсты сeбeпкeр – мeнiң aнa тiлiм! Шыр eтiп дүниeгe кeлгeннeн 
бaстaп-aқ, aнaмның aқ сүтiмeн, тeрбeткeн әлдиiмeн бoйымa сiңiп кeлe 
жaтқaн тiлiм, мынa мeн үшiн eң қaстeрлi, eң қымбaт тiл. 

● ТІЛ – ТҰҒЫР 

Бабалар аманаты

Aқын Сұлтaнмaхмұд Тoрaйғы-
рoв aнa тiлiмдi:

Сүйeмiн тyғaн тiлдi – aнaм тiлiн,
Бeсiктe жaтқaнымдa-aқ 
                                    бeргeн бiлiм.
Шыр eтiп жeргe 
                       түскeн минyтымнaн,
Құлaғымa сiңiргeн тaныс үнiн, – 

дeп жырынa қoсқaн. 
Aнa тiлi – бaбaмыздың тaпсы-

рғaн aмaнaты, бaғa жeтпeс мұрa-
сы. Дeмeк, әр aдaм тyғaн тiлiн 
көзiнiң қaрaшығындaй қaстeрлeп, 
тaзaлығын сaқтayы тиiс. Бiрaқ, aмaл 
нe, aнa тiлiмiздi шұбaрлaп, бaсқa 
тiлдiң сөздeрiмeн aрaлaстырып жиi 
сөйлeймiз. Тiптi, aрaмыздa тyғaн 
тiлiмiздeн бeзeтiндер қaзaқшa сөй-
лeyгe ұялaтындaр дa бaр. Сoлaрды 

көргeндe, бeлгiлi oрыс жaзyшысы 
К.Пayстoвскийдiң «Тyғaн тiлiнe 
жaны aшымaғaн aдaм – жәндiк» дe-
гeн сөзi eрiксiз eскe түсeдi.

Aнa тiлi – әр aдaмның aрының 
өлшeмi. Дeмeк, тiлдi шұбaрлay – 
aрды шұбaрлay, көңiл тұнығын лaй-
лay. Aнa тiлiндe жeтiк сөйлey бaсқa 
тiлдi мeңгeрyгe бөгeт бoлмaйды. 
Қaйтa әрқaйсымызды aдaмгeршiлiк-
кe, шын пaтриoт бoлyғa әрi өзгe тiл-
дi құрмeттeп, қaдiрлeyгe жeтeлeйдi. 
Дәл сoл Aбaй әрлeп, Жaмбыл жыр-
лaғaн тiлiмiздi шын сүйiп, қaдiрiнe 
жeтiп, қaстeрлeй бiлeйiк!

   А.ЖҰМАТАЕВА,
№31 кітапхана филиалының 

меңгерушісі

R



Албанияның Дуррест қаласын-
да ауыр атлетикадан жасөспірімдер 
арасындағы әлем чемпионаты  өту-
де.  Осы сында қарағандылық 
Дарья Балабюк жұлқи көтеруден 
қола медаль еншіледі. Ал, тағы бір 
отандасымыз  Нұрасыл Арапбай 
қоржынға кіші қола медаль салды.

Дүбірлі додаға әлемнің түпкір-түпкірін-
дегі 54 елден 256 ұл және 248 қыз бала қа-
тысуда. Естеріңізде болса бұдан Дарья Таш-
кентте өткен сайыста топ жарып күмістен 
алқа таққан болатын. 

Сонымен қатар, Нұрасыл Арапбай бұл 
додада 67 келі салмақта сайысты. Қоссайыс 
қорытындысы бойынша ол 266 (120+146) 
келі штанганы көтерді. Осылайша IV 
орынға ие  болды. Басқа елдің спортшыла-
рына қарағанда қазақстандықтың күші әл-
деқайда басым болды дейді төрешілер. 

● Жарияланған мақала авторларының пікірлері редакция көзқарасын білдірмейді. 
● Жарнамалар мен хабарландырулардың мазмұнына жарнама беруші жауап береді.
● Газетте жарияланған материалдарды сілтемесіз көшіріп басуға болмайды. 
● Материалдың жариялану ақысы төленген   R

● ТЕННИС

Елена ерледі

№34 тапсырыс. Индекс 65484
Офсеттік басылым. Көлемі 4 баспа табақ.

Дайындаған
Жан АМАНТАЙ,

«Ortalyq Qazaqstan»

● КӨРМЕ 

Бала қиялының базарлығы
Бала қиялы жүйрік-ақ. Бүгінде көбімізді бала қиялы алаңдатса да санасып 

жатқанымыз жоқ. Олардың күнделікті күйбең тірліктен, отбасы ошақ қасын-
дағы проблемаларынан, жанұя ұрыс-керісінен мезі болуы  өсу-даму жолына 
кері әсерін тигізеді. Осы тұста Еуропа елдеріндегідей бала ойымен санасудың 
берері мол. Өз ойын, қиялын жеткізе білген бала топ алдында тартынбай жеке 
пікірін айтуды үйренеді. Біз бала қиялын неден, қалай көре аламыз деген 
сұраққа теміртаулық  «Artmodels» фотомектебі тікелей жауап тапқан секілді. 
Әрине, бұл олар ашқан тың жаңалық емес, десе де  мектеп ауқымды істі қолға 
алған. 

Жан АМАНТАЙ,
«Ortalyq Qazaqstan»  

кін, бәрі болатындай. Кезінде біздерге ата- әже-
леріміз айтатын ертегілердің бәрін шын деп 
ұғатын едік қой. Ал, мына көрмедегі көп бей-
неден көргеніміз – бала мұңы. Анықтап қара-
сақ туындылардан балалықтың иісі аңқып тұр.  
Бұл туындылар төрт жыл көлемінде жиналған. 
Бүгін міне есеп беру көрмесі дайындалды. 
Көріп тұрғандарыңыздай 160 фотосурет және 
138 қолымен салынған сурет топтастырылған. 
Әр туындының өз айтары бар. Осыларға қа-
рап біз әр оқушының ойлау қабілетін, қиялын 
сараптай аламыз. Болашақта осы бір жобаны 
кеңінен қолға алып, облыс көлемінде де өт-
кіземіз деген ойдамыз, – дейді «Artmodels» 
фотомектебі және «Обьектив» фотоклубының 
директоры Данияр Бисембаев. 

Расында, «жоғарғы ерні қыбырлап, 

төменгі ерні жыбырлап Қобыландының 
Тайбурылы сөйлейді» десек, «көк ешкінің 
құйыршығы жұлынып қалған соң, бір құй-
ыршық бала болыпты» десек, «қотыр тай 
құрық салғанда құнан болды, жүгендеген-
де дөнен болды, ерттегенде бесті ат болды» 
дегеннің барлығын  бала қиялы шын көреді. 
Қиялдан туған туындыларды шыңдап одан 
ары қарай оларды жандандыру негізгі мақ-
сат екенін ұйымдастырушылар да жеткізді.

Жоба авторларының да көксегені осы 
бала қиялының баюуы. Өз ойынан ләззат 
алып ары қарай дамуы. Адам неғұрлым 
білімді, тәжірибелі болса, қиялы да соғұр-
лым жүйрік болады екен.  

Суреттерді түсірген 
Жангелді ӘБДІҒАЛЫМ

Іс-шарада теміртаулық 13-16 жасар мек-
теп оқушыларының туындылары көрмеге 
қойылған. Балалар фотосурет түсіру арқылы 
немесе қылқаламға сүйеніп сурет салу 
арқылы қиялын жеткізген. 

– Балада қиял ерте оянады. Ол оның көр-
ген білгенінен туындайды. Мысалы бала түсін 
өңім деп біледі. Балаға дүниедегі бар заттың 
бәрі жанды сықылды көрінеді. Оның түсінуін-
ше дүниеде мүмкін емес нәрсе жоқ. Бәрі мүм-

● СУРЕТТЕР СЫРЫ

Аса құнды тарихи жәдігер туралы жа-
зарда ақырын жүріп, анық басуды қаладық. 
Қазақ тарихында Тәуке сұлтан және Әз-Тәу-
ке хан, бірнеше Жәңгір хан бар. Алдымен, 
Асылбек Алтынов ұсынған төрелердің 
шыққан тегіне тоқталсақ.

Жәңгір төре – Әз-Тәукенің ұлы Семеке 
ханнан тарайды. Нақтыласақ,  Әз-Тәуке – 
Сәмеке хан – Есім хан – Құдайменде сұл-
тан – Қоңырқұлжа сұлтан – Бегалы сұлтан 
– Жәңгір төре. Жәңгір төре – Ақмола уезі, 
Шерубай-Нұра болысының болысы болып-
ты. Арғын тайпасы, Қуандық бұтағы – Ал-
тай ішіндегі Қареке руын 15 жылдай басқа-
рыпты. Кейін Бұғылы болысын басқарып, 
елге еңбегі сіңген. Жылқы өсірумен айна-
лысып, 17 мыңдай жылқы айдаған ауқатты 
әрі беделді тұлға болыпты. Қазақтың жақ-
сы-жайсаңдарына да шарапаты тиген. Қазір-
гі Шет ауданы Өспен кенішінен шыққан кен-
ді (Нілді болысы) Спасск зауытына (Спасск 
болысы)  өз болысының аумағы һәм ауылы 
арқылы жеткізген (қазіргі «Красная Поля-
на» ауылы, Шет ауданы). Қарамұрын стан-

Қазақ сұлтандарының
тарихи суреті табылды

Редакциямызға есімі Арқа жұртына белгілі өлкетанушы Асылбек Алтынов
тан хат түсті. Онда «Ortalyq Qazaqstan» газетінде жариялауды ұсынған, ағыл-
шын азаматының мұрағатынан алынған қазақ сұлтандарының фотосуреті ту-
ралы жазылған. Мәлімдеуінше, олар қазақ тарихындағы елеулі тұлға Әз-Тәуке 
ханның ұрпақтары Жәңгір төре мен Жұмабек төре. Төрелер – Арқа жеріндегі 
беделді тарихи тұлғалар және елге сіңірген еңбегі зор. Қазақ сұлтандарының 
суреті ағылшындарда қайдан жүр? Хат авторы бұл туралы қайдан білді және 
ағылшын азаматынан қалай алды? Үңіліп көрелік...

Жәлел ШАЛҚАР,
«Ortalyq Qazaqstan»

Nomad» кітабына сілтемені жиі кезде-
стіретінмін. Осы кітапты сәті түсіп жақында 
тауып алдым. Онда менің аталарым Әз-Тәу-
ке ханның ағайынды ұрпақтары Жәңгір төре 
мен Жұмабек төре сұлтандарының фото-
суреттері бар. Кітапты профессор Жамбыл 
Артықбаевтың Facebook желісіндегі жазба-
сынан кейін таптым. Н.Фелл 1903-1908 жж. 

Спасск кешенін басқарған. Оның құрамы-
на Спасск мыс қорыту зауыты, Қарағанды ​​
көмір және Өспен кеніші кіреді. Ол отба-
сымен бірге Спасскіде тұрып, күнделік жүр-
гізіп, айналаның бәрін суретке түсірген. Бұл 
ақпаратты Ю.Поповтың «Қарағанды ​​және 
оның төңірегі» кітабынан алдым», – дейді 
Асылбек Алтынов.

Ал, Ж.Артықбаев «Шүлен тарту» атты 
мақаласында Жәңгір төре туралы, әкесінің 
Жәңгірдің немересі Сұлтанмен дос болға-
ны және олардың XX ғасырдың 30-жыл-
дарында бірге қуғын-сүргінге ұшырап, бір 
лагерьде болғаны туралы көптеген жақсы 
дүние жазғанын ел біледі. Хат иесі Асылбек 
Алтынов Жамбыл Артықбаевқа әлеуметтік 
желіге жариялаған аталары жөніндегі жаз-
ба үшін алғыс айтып, одан жақсы сапалы 
фотосуреттерді қайдан табуға болатынын 
сұраған. Өйткені, кітаптағы суреттің сапа-
сы төмен болғандықтан, адамдардың түрін 
нақты ажырата алмапты. 

«Ж.Артықбаев мырза фотоның  түп-

нұсқасы Англияда тұратын Н.Феллдің 
шөбересі Джейми Вэнсте екенін айтты. 
Д.Вэнспен хабарлассам, ол Уэльс елінің 
астанасы Кардиф қаласында тұрады екен. 
Маған қызық әрі маңызды болды. Одан көп 
нәрсе үйрендім. Д.Вэнстен аталарымның 
фотосуреттерін жақсы сапада жүктеп беруін 
өтіндім. Джейми Вэнс менің өтінішіме жау-
ап беріп, отбасылық мұрағаттағы аталарым-
ның фотосуреттерін жіберді. Н.Фелл Жәң-
гір төре, Жұмабек төре, Жәкен Мұстафин, 
Ысқақ Жаматықов және басқалармен жеке 
кездескен, тіпті, кейбіреулерімен достық 
қарым-қатынаста болған екен» деп атап өтті 
өлкетанушы Асылбек Алтынов.

Бір айта кетерлігі, Н.Фелл Арқа өңірінде 
түсірілген көптеген фотосурет пен жазбаны 
мұрағатында мұқият сақтаған. Джейми Вэнс 
бүгінде мұрағатты сақтаудағы арғы атасы-
ның ісін жалғастыруда екен. Ал, Д.Вэнс 
2019 жылы Қазақстанға келіп, арғы атала-
ры Нельсон Фелл және Фрэнк Вэнс болған 
жерлерді аралапты. Оның елімізге сапары 
туралы QAZAQSTAN ұлттық арнасы «Нель-
сон Феллдің ұрпақтары отбасы мұрағатын 
зерттейді», «Сарыарқа – өркениет бесігі» 
фильмдерін түсіріп жарыққа шығарған. Сол 
сақталған деректер мен фотосуреттер оқыр
ман назарына ұсынылып отыр. Хат иесі 
Асылбек Алтынов ағылшын азаматтарына 
суретті табуда көрсеткен көмегі үшін алғы-
сы шексіз екенін жасырмады.

Бүгінгі күн – ертеңгі тарих.  Өткенді 
танымай, болашаққа бағдар жасау қиын. 
Қазақтың әйгілі Әз-Тәуке ханынан тарап, 
Арқа жерінде өшпестей із қалдырған Жәң-
гір һәм Жұмабек төренің осы бір қолға түсе 
бермейтін фотосуреттерін тауып, газетке 
ұсынған өлкетанушы Асылбек Алтыновтың 
еңбегі орасан. Әңгіме барысында Асылбек 
ағамыздың екі тілге бірдей жүйрік және 
өлке тарихын өте терең білетінін аңғар-
дық. Редакция атынан хат авторына алғыс 
айтамыз. Мұндай тарихи жәдігерді жалпақ 
жұртқа жария ету – бізге де мәртебе. Енде-
ше, аса құнды ортақ олжа құтты болсын!

циясы маңында Жәңгір төренің атымен ата-
латын ауыл бар екен. Сол маңайда мешітте 
салғызыпты. 

Ал, Жұмабек төре – Әз-Тәукенің ұлы 
Болат ханнан тарапты. Әз-Тәуке – Болат 
хан – Әбілмәмбет хан – Болат хан – Бөлен 
сұлтан – Жабағы сұлтан – Жұмабек төре. Ол 
Жаңаарқа ауданы, Ақтау ауылында тұрған. 
Жұмабек төре ұлдарымен Спасск комбина-
тында материалдық-техникалық жабдықта-
умен айналысып, Өспен кені өнімдерін, 
Қарағанды көмірін Спасскіге шанамен, ар-
бамен жеткізіп отырған. Олар дайын мысты 
Ақмола мен Петропавлға, одан кейін Еуро-
паға пойызбен тасымалдап, Қазақстанның 
революцияға дейінгі өнеркәсібін дамытуға 
атсалысқан.

Байқасақ, Жәңгір һәм Жұмабек төренің 
елге сіңірген еңбегі орасан. Жәңгір төренің 
Сәкен Сейфуллинді жасырғаны хақында да 
деректер бар. Ал, Жұмабек төре атындағы 
ауыл Қарағанды-Балқаш тас жолы бойында 
облыс орталығынан шыға берісте тұр. Енді, 
суреттердің табылуына тоқталайық.

«Өлкетанумен айналысып, шежірені 
зерттей келе, дереккөздерде 1916 жылы 
АҚШ-та шыққан Н.Феллдің «Russian and 

Қазақстандық Елена Рыбакина 
Майамиде (АҚШ) өткен WTA-1000 
теннис  турнирінің үшінші айналы-
мында испандық Паула Бадосаны 
жеңді.

Елена 3:6, 7:5, 6:3 есебімен алға шықты.  
Кездесу екі сағат 33 минутқа созылды. Қа-
зақстандық спортшы ойын барысында 12 
соққы жасады. Жалпы жіберген төрт қа-
телікке қарамастан 15-тен алты брейк-пой-
нтты іске асырды.

Осылайша, Қазақстанның алғашқы ра-
кеткасы жеке рекордын жаңартты. Бадосаны 
жеңген Елена WTA-да қатарынан оныншы 
рет орын алды. Бұған дейін қазақстандық 
екі рет жеті  матчтан тұратын жеңісті се-
рияға ие болған-ды. Оның бірі 2022 жылы 
«Уимблдонда» жеңіспен аяқталған.

● АУЫР АТЛЕТИКА

Дарья – 
үздік үштікте

● ДЗЮДО

Татамиде –
тарландар

Антальяда (Түркия) Grand Slam 
сериясындағы дзюдо турнирі өтпек. 
Қазақстан  құрамасының жат-
тықтырушылар штабы құрамды 
анықтады.

Әйелдер арасында татамиде тартысқа 
түсетіндер Ғалия Мыңбаева (48 келі), Бахыт 
Құсақбаева (57 келі), Анастасия Маякова 
(70 келі), Роза Нысанбаева (70 келі), Камила 
Берліқаш (78 келіден жоғары). Сондай-ақ, 
ерлер арасында бақ сынайтындар арасында 
Нұрқанат Серікбаев (60 келі), Шерзод Дав-
латов (60 келі), Есет Қуанов (66 келі), Ғұс-
ман Қырғызбаев (66 келі) секілді палуандар 
бар. Бұл дода Францияда өтетін алдығы 
Париж 2024 Олимпиадасына жолдама үшін 
ұпай қосады деп күтілуде.

Жұмабек төре

Жәңгір төре

